
MINUTI

Il-Minuti tal-Laqgħa Nru. 18 li saret nhar l-Erbgħa, 23 ta’ Ottubru 2013 ġew konfermati.

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Beppe Fenech Adami):  Fil-laqgħa tal-lum se jkompli jixhed is-Sur Antoine Galea, però l-ewwel se għandna xi korrispondenza.  Konna tlabna xi informazzjoni mingħand is-Sur Philip Borg rigwardanti informazzjoni li hu kien bagħat lin-National Audit Office (NAO), u s-Sur Borg tramite Mantoine D’Ambrogio-Araci, Managing Internal Auditor, Enemalta Corporation għadda korrispondenza voluminuża ta’ dak li għadda bejn l-Enemalta u l-NAO.  Jekk xi ħadd mill-Membri jkun jixtieq kopja jkun jista’ jitlob għal kopja.  

Nistgħu issa ngħajtu lis-Sur Antoine Galea.  

Is-Sur Antoine Galea daħal fil-Kamra.

THE CHAIRMAN:  Sur Galea se tkompli tixhed bl-istess ġurament li ħadt id-darba l-oħra.  Infakkrek żewġ affarijiet; din is-seduta qiegħda tiġi streamed live u jekk issirlek mistoqsija li fil-fehma tiegħek taħseb li tkun qed tinkriminak, inti tista’ tagħżel li ma tweġibx.  

Hawn talba min-naħa tal-media biex jittieħdu xi ritratti u filmati tal-ewwel ftit minuti tal-laqgħa.  Ma jidhirx li hawn oġġezzjonijiet.

L-Onor. Caruana.

ONOR. JUSTYNE CARUANA:  Sur Galea, kellek iġġibilna xi dokumenti.

IS-SUR ANTOINE GALEA:  Qabel ma nirriferi għal dik l-informazzjoni, xtaqt nikkjarifika li meta l-aħħar darba tkellimt fuq l-improvements li għamilt fil-fuel procurement, ħallejt xi ħaġa barra u xtaqt li issa nżidhom.  

Dawn l-improvements saru riċentement.  Wara li l-Fuel Procurement Committee (FPC) iddeċieda li jagħmel blacklisting ta’ Trafigura u Total fl-20 ta’ Frar, 2013, ridna nagħmlu concerted effort biex niftħu aktar it-tenders tagħna.  Ovvjament meta spiċċaw dawn iż-żewġ suppliers kbar, Trafigura u Total, ridna li niftħu aktar is-suq biex ikollna prezzijiet kompetittivi, u biex inneħħu x-xkiel għall-kompetizzjoni għamilna arranġament ma’ Platts u Argus, liema arranġament kien sar mal-edituri.  Għal min ma jafx, Platts hija l-Bibbja tat-traders taż-żejt fejn ikun hemm il-prezzijiet u l-aħjar informazzjoni kollha. Hija website u pubblikazzjoni li hija reference point importanti ħafna fis-suq taż-żejt.  L-arranġament li għamilna hu li t-tenders li noħorġu jmorru għand l-editur ta’ dawn iż-żewġ organizzazzjoni u hu jagħmlilna artiklu fuq il-website tiegħu biex jiġbed l-interess tal-kumpaniji taż-żejt.  Iżjed minn hekk ukoll tajnih il-faċilità....

THE CHAIRMAN:  Jiġifieri ltaqa’ il-Bord tal-Enemalta jew l-FPC? Hemm xi data partikolari meta ġie deċiż hekk? 

IS-SUR ANTOINE GALEA:  Din għamilniha f’April ta’ din is-sena.  Apparti minn hekk, tajna faċilità lill-editur li l-bid jista’ jqassamha lil min irid.  Jiġifieri jekk ikun hemm kumpanija taż-żejt li turi interess fl-offerta tagħna, jista’ jagħtihielha.  Il-kundizzjoni li għamilna hija li meta l-kumpanija taż-żejt tibbidja, aħna nitolbuhom żewġ riferenzi peress li jkunu ġodda.  B’din ftaħna mill-qiegħ il-kompetizzjoni li kien hemm. Meta ħareġ l-iskandlu taż-żejt f’Jannar ta’ din is-sena li heżżeż lill-pajjiż, l-amministrazzjoni ta’ dak iż-żmien ma talbitx post mortem tas-sitwazzjoni.  U ma talbitx post mortem għax dawk il-proċeduri, dak il-pazjent, konna ilna li rriformajnihom u biddilnihom biex jirriflettu ż-żmenijiet tal-lum.  Konna ilna li daħħalna sofistikazzjoni fis-sistema biex inġibu l-proċeduri li jirriflettu ż-żmenijiet tal-lum.  Huwa għalhekk li ma ntalbitx post mortem u la ntalbet qabel u lanqas issa; illum qegħdin nibnu fuq li hemm.  Kif diġà għedt, għamilna din il-biċċa xogħol tal-Platts li qed ngħidha hawnhekk biex tkun taħt l-iskrutinju tagħkom, Membri tal-PAC, ħalli jkollkom l-istampa kollha tas-sitwazzjoni kif ukoll l-aħħar żviluppi riċenti li għamilna.  Irrid inkompli nsostni li kif ikkonferma l-Awditur fir-rapport tiegħu, progress kien hemm u kien sinifikanti ħafna.  Kif għedt l-aħħar darba, l-ewwel bdejna bil-grid, imbagħad irriformajna s-sistema mill-qiegħ.  U hawnhekk jien ġejt quddiemkom u ntenni bla tlaqliq li fi żmieni saret riforma kemm fil-hedging kif ukoll fix-xiri taż-żejt ħafna iktar milli kien sar fl-20 sena ta’ qabel, jiġifieri bdilna s-sistema ta’ taħt fuq biex tirrifletti ż-żmenijiet tal-lum.  

ONOR. LUCIANO BUSUTTIL:  L-aħħar darba meta kont qed tixhed issemmew affarijiet bħal li s-CEO preċedenti ħa l-laptop u xi files.  Inti għandek xi ħaġa xi tgħid dwar dan?   

IS-SUR ANTOINE GALEA:  Irrid ngħid li dan id-dokument li se nippreżentalkom ħadt permess biex nagħmel dan u kellimt lis-CEO għax dan ġie għandi fl-aħħar nett għax ridt inħallas lil Karl Camilleri.

ONOR. LUCIANO BUSUTTIL:  Meta tgħid fl-aħħar, jiġifieri dan l-aħħar?

IS-SUR ANTOINE GALEA:  Le, fl-aħħar tat-thread; hemm thread ta’ emails u jien ġie għandi fl-aħħar.  Għalhekk jiena ħadt il-permess tas-CEO.  Irrid ngħid li l-protagonisti f’din it-thread ta’ e-mails kienu s-Sur Karl Camilleri, iċ-chairman ta’ dak iż-żmien William Spiteri Bailey, imbagħad warajh Louis Giordimaina.  Fil-fatt hawnhekk għandi kopja għal kulħadd.  

ONOR. LUCIANO BUSUTTIL:   Tista’ tgħidilna fil-qosor xi jgħidu dawn l-emails?

IS-SUR ANTOINE GALEA:  Is-suġġett huwa “catching up after panto”.  Minn kif jidher,  is-Sur Karl Camilleri ltaqa’ ma’ William Spiteri Bailey u talbu li jitħallas għall-outstanding leave.  Jekk ma jimpurtax, nibda mill-aħħar.

ONOR. JUSTYNE CARUANA:  Spjegalna x’inhu l-“bargain” li qed jissemma fejn hemm “I assumed the Corporation would keep its end of the bargain too”. What’s “the bargain”?

IS-SUR ANTOINE GALEA:  Onor. Caruana, inti qbadtha fl-aħħar.  

ONOR. JUSTYNE CARUANA:  Mela intom hekk, tibbarginjaw!

IS-SUR ANTOINE GALEA:  Kif għedt qabel – forsi ma kontx ċar u nitlob apoloġija jekk ma kontx ċar – jiena f’din, kulma kelli input kienet meta Karl Camilleri fl-aħħar qal li ma tħallasx eżatt u lili għaddewli l-email u qaluli li Karl Camilleri qed jgħid li ma tħallasx eżatt.  Jien irrispondejt li ħallastu skont l-arranġamenti li kienu saru.

ONOR. LUCIANO BUSUTTIL:  L-arranġamenti f’liema sens?
IS-SUR ANTOINE GALEA:  Irridu nduru ftit l-emails jekk ma jimpurtax.  L-ewwel email tal-11 ta’ Jannar mingħand Karl Camilleri lil William Spiteri Bailey.  

“Hope  you had a good New Year’s Eve.  As you recall, there are some items that need to be settled.  So far I have received nothing.  These were mainly my outstanding leave, my allowance, my salary for December as discussed and agreed with the Minister, and as the Minister had mentioned in his comment that I would be available for a month hand over, the bonus and the agreed sum at the last meeting you presided.”.

Hawnhekk irrid nenfasizza li waqt li Karl Camilleri kien qed jikteb liċ-chairman ta’ dak iż-żmien, jien kelli instructions biex lil Karl Camilleri ma nħallsux.

ONOR. LUCIANO BUSUTTIL:  Mingħand min kellek instructions?

IS-SUR ANTOINE GALEA:  Mingħand iċ-chairman, William Spiteri Bailey.  

ONOR. JUSTYNE CARUANA:  Taf kif telaq dan minn hemmhekk?  Qed nistaqsi biex tpoġġina ftit fix-xenarju.

IS-SUR ANTOINE GALEA:  Onorevoli, jien ma kontx fil-laqgħa bejn il-Ministru, iċ-chairman u Karl Camilleri.

ONOR. JUSTYNE CARUANA:  Imma rriżenja?  Spiċċa l-kuntratt?

IS-SUR ANTOINE GALEA:  Fl-email hemm eżatt.  

ONOR. JUSTYNE CARUANA:  Allura tista’ tgħidilna għax jien għadni ma qrajthiex.
IS-SUR ANTOINE GALEA:  Xtaqt nimxi b’sekwenza.  

THE CHAIRMAN:  Dawn huma emails li tlabna aħna?   Għax m’iniex qed nifhem il-kuntest.  Sur Galea, dan mhuwiex eżerċizzju biex naraw min għandu raġun jew min għandu tort fil-battibekki li kellek inti ma’ Karl Camilleri.  Nippruvaw dejjem inżommu f’moħħna li qegħdin niddiskutu r-rapport tal-Awditur dwar il-fuel procurement.  (Interruzzjonijiet) Jien m’għandi ebda problema;  sempliċement qed nistaqsi x’inhi r-rilevanza ħabib tiegħi.

ONOR. LUCIANO BUSUTTIL:  Kif staqsejt il-mistoqsija, jiena rriferejt għal dak li qal is-Sur Galea fis-seduta preċedenti u ħassejt li għandi nistaqsih xi jrid jgħid meta qal “se nasal għaliha”, jiġifieri jekk kellux xi informazzjoni.  Mhux aħna ma tlabna li nkunu nafu b’dawn l-emails, żgur mhux forsi.

ONOR. JUSTYNE CARUANA:  To be fair, fl-aħħar seduta s-Sur Galea kien qal “issa niġi għaliha iktar tard u nirriferikom għad-dokumenti”.  U issa għandna d-dokumenti.

THE CHAIRMAN:  Fuq korrispondenza bejn l-ex chairman William Spiteri Bailey u Karl Camilleri, fejn Karl Camilleri qed jitlob xi arretrati, xi ħlas ta’ dak li ppretenda li għandu jieħu wara li temm l-impjieg tiegħu.  Dan huwa l-ġist.  Issa jien għadni ma fhimtx ir-rilevanza ta’ dan.  

ONOR. JUSTYNE CARUANA:  Meta kien qed jixhed, is-Sur Galea kien wasal f’punt li kien se jgħid din l-informazzjoni, però għal xi raġuni bqajna għaddejjin.  Issa qed nerġgħu mmorru għaliha.

THE CHAIRMAN:  Jien m’għandix problema biex jixhed dwar dan; li qed ngħid jien hu li nippruvaw nibqgħu fuq is-suġġett.  

IS-SUR ANTOINE GALEA:  Kif diġà għedt, jien tlabt permess biex dawn id-dokumenti nkun nista’ nippreżentahom f’dan il-Kumitat u dawn ma jitkellmux biss fuq il-paga imma titkellem ukoll fuq l-informazzjoni li ħa.  

ONOR. LUCIANO BUSUTTIL:  Aktar fuq dan is-suġġett minn dan, ma jistax ikun għax it-title huwa “catching up after panto” u pantomima ikbar minn din qatt ma rajna.

IS-SUR ANTOINE GALEA:  Kif triduni nagħmel?  Nimxi email, email jew nirrispondi l-mistoqsijiet?  

ONOR. JUSTYNE CARAUNA:  Aqbad email, email u spjega.

THE CHAIRMAN:  Naturalment bir-rilevanza għal dan li qed nitkellmu fuqu.

IS-SUR ANTOINE GALEA:  Mela se nerġa’ nibda mill-aħħar u nipprova ma ndewwimkomx.  L-ewwel waħda hija fejn is-Sur Karl Camilleri qed jgħid bil-ftehim li kellu ta’ leave, salarji, bonus, eċċ. –  li għalija huma affarijiet normalissimi – u qal hekk:  

“Unfortunately now I have not managed to gain any income for almost two months, so I  need the cash.  With regards to the verbal agreement I had the Minister and yourself, I maintained my part to the letter, so as gentlemen, I assumed the Corporation would keep its end of the bargain.  Could you please speak to Louis and send me the outstanding balance.  I trust you can help on this one – in case please do call me – my mobile is the same – thanks William.”.

ONOR. LUCIANO BUSUTTIL:  Inti taf x’ried jgħid biha li kellu “verbal agreement with the Minister and I maintained my part to the letter”?

IS-SUR ANTOINE GALEA:  Onor. Busuttil, iktar tard niġu għaliha.  Se nkompli bl-emails.  Din hija mingħand Karl Camilleri lil William Spiteri Bailey fejn qed jgħidlu “Tried to call you”.  Hawnhekk iċ-chairman ma kienx qed jirrispondih għax tani instructions li jien m’għandix inħallas.  

L-email ta’ wara hija mingħand William Spiteri Bailey fejn qallu li kien ta l-handover tal-problema lis-Sur Louis Giordimaina li kien laħaq executive chairman u qallu “he should be seeing to your issue.”.  

Imbagħad hawn emaal mingħand Karl Camilleri lis-Sur Louis Giordimaina bl-istess titlu li tgħid:
“I have spoken to William, and as per his advise below, I would like to close the Enemalta chapter and start refresh.  Thus in synthesis, the outstanding dues are the following: 
· My outstanding leave to be paid as agreed – I don’t have the exact number of hours left,  but if I recall correctly I had 148 hours left. HR have the exact details.
· My allowance for the car (€25 per day from the 17th November to the 1st December to the end of my official contract).
· My salary for December as discussed and agreed with the Minister, and as the Minister had mentioned publicly in his comments that I would be available for a month for handover.
· My bonus for 2012 – 15% of my salary as per my contract and in full as agreed.  
· The final sum agreed as parting handshake, at the last BOD meeting that was presided by William on the 17th.  No conditions further were attached when this was discussed.   

U nkomplu bl-email ta’ wara li ġġib id-data tas-16 ta’ Jannar fejn qed jingħad:”

“I have already instructed CFO to pay you in full all the items listed with the exception of the last item. 

Last item is subject to Board decision in view of the fact that we are informed that you still have in your possession the following documents:  

i. Board of Directors from 20th June, 2009
ii. Board of Inquiry
iii. Board of Management file from 20th Nov 08 to 31st Oct 09, 1 Nov 09 to 31 Dec 10 and 1 Jan 11 onwards
iv. MFEI file dated 12th Oct 09
v. Risk Management Committee file dated July 07
vi. Travel Requests file dated 18 Nov 08
vii. BOD files dated 22 Jun 10 to 22 Nov 10, 1 Jan 11
viii. Board of Inquiry dated 17 Jul 10 to 9 Aug 10
ix. GO contract dated 14 Jun 06
x. GO Mobile billing dated 1 Jan 10 to 30 Nov 10
xi. GO Mobile billing file dated 1 Apr 10 to 30 Aug 10.  

These are the Corporation’s property and are to be returned immediately.”.  

Jien tlabt permess mill-Enemalta biex nippreżenta dawn id-dokumenti għax forsi kien hemm id-dubju li l-Enemalta kienet weak fuq l-informazzjoni.  Hawnhekk qed jirriżulta li l-executive chairman kif ukoll iċ-chairman ta’ qabel, il-pagamenti żammhomlu.  Jien qed noħroġ ċar hawnhekk u kif diġà għedt tlabt permess biex niġi b’dan l-agreement għaliex jiena kont fl-aħħar tat-thread u ma kellix relazzjoni ma’ Karl Camilleri fuq din l-email u allura ħassejt li għandi nitlob permess biex inkun korrett u l-Enemalta qaltli li jekk niġi mistoqsi, nirrispondi ħalli noħroġ ċar li l-Enemalta mxiet bl-iktar mod korrett possibbli.  Jien dħalt fl-aħħar email nett; ma kellix emails ma’ Karl Camilleri fuq dan is-suġġett.  Ovvjament dan huwa suġġett li jidħol fih jew is-CEO jew iċ-chairman.  

Email oħra mingħand Karl Camilleri lill-executive chairman li tgħid:

“Thank you for your email.  I shall be therefore awaiting for the payment to be done, asap. 

With regards to the items listed, please indicate a time and day when these can be collected, but note that I do not have item vi, ix, x and xi.  I shall thus expect that at the delivery of these items, the final sum will also be paid immediately.  Thank you.”.

Email oħra mingħand Karl Camilleri datata 23 ta’ Jannar fejn qed fgħid “Just a gentle reminder – thank you”.  Għax l-executive chairman kien għadu ma ddeċidiex x’għandu jagħmel; kien għadu qed jiżinaha.  

Email oħra mingħand Karl Camilleri lil Louis Giordimaina fejn qallu:

“Hope you are fine – just a small email update.  

I have received my bonus and salary payment – thanks – however so far the payment for my outstanding leave (marking 251 hrs on my sheet) and the €350 for transport have not been sent. 

On the other matter please do let me know when the documents are to be collected.”.  

Naħseb li l-email tas-16 ta’ Jannar  fil-10.47a.m. – li fil-fatt staqsejtuni dwarha – li tgħid hekk:

“All the above were agreed with the Minister and William, and I was then asked to sign a paper about my request not to renew the contract.  I inherently trusted William and knew the Minister would not back track on his agreement so, I expect payment to be done asap.”.

tiċċara l-mistoqsija li kellek qabel, Onorevoli.  

ONOR. LUCIANO BUSUTTIL:  Però f’dak l-agreement ħadd ma jaf x’kien hemm.

IS-SUR ANTOINE GALEA:  Kif għedtlek, jiena thread of emails għandi, però naħseb li kien qed jirriferi ċar x’kien l-agreement.  Jekk trid nerġa’ naqraha; hija ċarissima.

ONOR. LUCIANO BUSUTTIL:  Le, le.  U din il-lista ta’ affarijiet li Louis Giordimaina qallu li huma proprjetà tal-Enemalta, ġew ritornati sal-lum il-ġurnata jew le?

IS-SUR ANTOINE GALEA:  Dawk li qal li qegħdin għandu rritornahom għax kieku l-pagament ma kienx jgħaddihulu.

ONOR. LUCIANO BUSUTTIL:  Qed ngħidlek hekk għax wara li tħallas, fl-email fejn qed jirringrazzjah tal-pagament u qallu li kien għad fadallu l-leave u t-transport, qallu biex jgħidlu meta se jmorru jieħdu d-dokumenti.

IS-SUR ANTOINE GALEA:  Hawnhekk kien hawn il-lista.  Jien infurmat li l-lista li qal li għandu għaddihomlna; sar qisu tpartit mal-pagament, hu tana l-affarijiet u aħna tajnih il-pagament. 

ONOR. LUCIANO BUSUTTIL:  Però sas-seduta meta kien hawnhekk qal li għad għandu xi dokumenti.  Jista’ ikun li għandu oħrajn li l-Enemalta ma tafx bihom la dawn ġew ritornati?

IS-SUR ANTOINE GALEA:  Dik trid tistaqsiha lilu.  Kif għedtilkom, jiena kont copiedf’dan l-emails u ħadt permess biex naqrahom.

THE CHAIRMAN:  Ħalli niċċara ftit għax inti wżajt kelma goffa.  Mhux sar tpartit mad-dokument imma ftehemtu li ma tistgħux tħallsuh jekk ma jirritornahomx.  Għax kif poġġejtha għamiltha daqsxejn...   Aktar milli sar tpartit, qisu xi barter, talbuh id-dokumenti u meta tahom id-dokumenti, kienu f’pożizzjoni li jħallsu dak li talab.  Mhux hekk?  

IS-SUR ANTOINE GALEA:  F’email minnhom qallu biex jagħtih il-flus u malli jagħtih il-flus, jagħtik id-dokumenti.  Qiegħda ċara.

ONOR. LUCIANO BUSUTTIL:  Ħalli  mmur issa fuq xi ħaġa totalment differenti.

ONOR. CHRIS AGIUS:  Sur Galea, meta kien hawn Karl Camilleri aħna staqsejnih fuq il-laptop u l-materjal li kellu ġo fih.  Kif ma jissemmiex dan fil-lista tal-affarijiet? Għandek idea?  Jekk il-laptop kien proprjetà tal-Enemalta u nifhem li kellu...

ONOR. JUSTYNE CARUANA:  U dak li hemm ġo fih.

ONOR. CHRIS AGIUS:  Mhux il-laptop, l-informazzjoni ta’ ġo fih.

IS-SUR ANTOINE GALEA:  Skużani nterrompejtek.  Kif qal iċ-chairman ta’ dak iż-żmien, William Spiteri Bailey, l-understanding kien li jieħu l-laptop. Ovvjament meta talab il-laptop  u tahulu – u hawnhekk mingħalija jirriferi x’imkien għaliha – l-understanding kien li ma jeħux id-data miegħu ovvjament.  Jiġifieri ma kienx hemm understanding...

ONOR. LUCIANO BUSUTTIL:   Imma ħadd ma ċċekkjah, ħadd m’għamillu format dan il-laptop.

IS-SUR ANTOINE GALEA:  Kif diġà għedt, jien ma kontx involut fil-proċess ta’ din il-biċċa xogħol u allura ma nistax nirrispondik, però meta tkun f’tali pożizzjoni, tkun in a position of trust.  Bir-rispett kollu, jekk tkun f’pożizzjoni bħal dik u jien ngħaddilek xi ħaġa, naħseb li inti, bħala position of trust, trid timxi di konsegwenza.  Issa jiena la qed niskolpa lil xi ħadd u lanqas qed nitfa’ dubji fuq xi ħadd.  Jien qed ngħid li jekk inti għandek ċerta responsabilità u xi ħadd jgħaddilek xi informazzjoni, inti bħala minimu you make sure li timxi...  U ma nafx l-arranġament fuq data x’kien.  

ONOR. LUCIANO BUSUTTIL:  Dak iż-żmien inti kont CFO, jiġifieri taf x’pagamenti ngħataw u ma ngħatawx.  Karl Camilleri ngħata l-pagament tal-paga arretrata li kellu jew kien hemm xi somma oħra talli ma ġiex renewed il-kuntratt?

IS-SUR ANTOINE GALEA:  Qed jgħidhielek ċara fl-email  tas-16 ta’ Jannar fil-10.45a.m. fejn qed tgħid:

“All the above were agreed with the Minister and William, and I was then asked to sign a paper about my request not to renew the contract.  I inherently trusted William and knew the Minister would not back track on his agreement so, I expect payment to be done asap.”.

Naħseb iktar ċar minn hekk ma tistax tkun.  

ONOR. LUCIANO BUSUTTIL:  Jiġifieri l-paga tiegħu li ħa.

IS-SUR ANTOINE GALEA:  Le, mhux il-paga tiegħu ħa, ħa l-leave, ħa l-allowance, ħa xahar paga żejda...

ONOR. LUCIANO BUSUTTIL:  Li kien intitolat għalih. 

IS-SUR ANTOINE GALEA:  Le, ma kien intitolat għal xahar paga żejda.  Ħa wkoll 15% bonus anke bix-xahar żejjed.  Kien hemm l-understanding fejn wieħed ikkonċeda xi ħaġa u l-ieħor ikkonċeda xi ħaġa oħra.  

ONOR. LUCIANO BUSUTTIL:  Apparti din l-email, kemm kont ilek fl-FPC?

IS-SUR ANTOINE GALEA:  Mis-6 ta’ April, 2009.  

ONOR. LUCIANO BUSUTTIL:  Dak iż-żmien il-proċedura ta’ kif kienu jsiru t-tenders – forsi nidħlu aktar fid-dettall tar-rapport – kif kienet tkun?  It-tenders kif kienu jsiru?

IS-SUR ANTOINE GALEA:  It-tenders kienu jiġu miktuba minn nies tekniċi tal-petroleum division bid-dettalji u l-ispecifications li kellna bżonn, imbagħad jintbagħtu permezz ta’ email mil-lista li kellna...

ONOR. LUCIANO BUSUTTIL:  Min kien jibgħathom dak iż-żmien, jiġifieri fl-2009?

IS-SUR ANTOINE GALEA:  Kienu jintbagħtu mill-petroleum division.

ONOR. LUCIANO BUSUTTIL:  L-FPC kien ikollu xi tip ta’ log, sheet, data biex ikun ċert li dawn intbagħtu lil lista partikolari ta’ suppliers?

IS-SUR ANTOINE GALEA:  L-FPC ma kienx jidħol f’dan il-proċess.

ONOR. LUCIANO BUSUTTIL:  Imbagħad x’kien jiġri?  Kif kienu jintbagħtu dak iż-żmien li kont hemmhekk int?

IS-SUR ANTOINE GALEA:  Dejjem permezz ta’ email kienu jintbagħtu.

ONOR. LUCIANO BUSUTTIL:  Il-fax ma kenitx għadha....

IS-SUR ANTOINE GALEA:  Le, jintbagħtu l-bids.

ONOR. LUCIANO BUSUTTIL:  Mis-suppliers lill-Enemalta qed ngħid.  

IS-SUR ANTOINE GALEA:  Skużani.  Jien għadni qed ngħid fuq meta nibagħtu t-tenders.

ONOR. LUCIANO BUSUTTIL:  Kolllox sew.  Mela mbagħad se jitfgħu t-tender lill-Enemalta.  Dak iż-żmien kienet tintuża l-fax u l-email?

IS-SUR ANTOINE GALEA:  Iva, fax u email, però imbagħad il-fax kważi mietet mewta naturali.  

ONOR. LUCIANO BUSUTTIL:  Nibdew bil-fax.  Kont taf fejn qiegħda fiżikament il-fax machine?  

IS-SUR ANTOINE GALEA:  Jidhirli fl-uffiċċju tas-segretarja taċ-chairman. 

ONOR. LUCIANO BUSUTTIL:  Jiġifieri din kienet fax normali b’numru li seta’ jibgħat kulħadd fuqha mhux fax allokata speċifikament għal dawn it-tenders.

IS-SUR ANTOINE GALEA:  Le, ma jidhirlix li kienet fax speċifikament għal dawn it-tenders.   Jiena niftakarni nara fax waħda fl-uffiċċju.  Nista’ inkun żbaljat, għax ovvjament iż-żmien jgħaddi u ma rridx nitfa’....  Però jiena niftakarni nara fax waħda fl-uffiċċju.

ONOR. LUCIANO BUSUTTIL:  Dawk il-bids li kienu jidħlu permezz ta’ fax, x’kien jiġri appena jidħlu?

IS-SUR ANTOINE GALEA:  Ma nafx nirrispondik għax lili kienu jgħajtuli, nidħol fl-FPC fejn kienet tidħol is-segretarja b’file bil-bids ġo fih u tagħtihomlna.   Jiġifieri jien ma kontx nidħol fil-proċess ta’ qabel, kont inpoġġi bil-qiegħda bħal kulħadd u nibdew niddiskutu u naraw.  Jiġifieri jiena ma kontx nidħol fil-proċess ta’ qabel.

ONOR. LUCIANO BUSUTTIL:  Jiġifieri intom bħala persuni li kontu se tiddeċiedu fuq min għandu jirbaħ, apparti li tiddeċiedi fuq il-merti ta’ dak li għandek quddiemek...  Il-proċedura tat-tendering u tal-aġġudikazzjoni, speċjalment public procurement, mhuwiex biss dak imma li tara li t-tenders li jidħlu jkunu integri u li ma jkunx hemm xi tempering mal-istess tenders.

IS-SUR ANTOINE GALEA:  Għar-rigward ta’ tempering...

ONOR. LUCIANO BUSUTTIL:  M’iniex qed ngħidlek li seta’ kien hemm hekk, imma....

IS-SUR ANTOINE GALEA: Onor. Busuttil, jiena kienu jitfgħuli l-bids quddiemi u niddiskutihom.

ONOR. LUCIANO  BUSUTTIL:  Ħadd minnkom ma kien jistaqsi dawn kif jiġu jew x’safeguards hemm li hemm a fair competition u li ħadd ma seta’ jieħu xi vantaġġ fuq xi ħaddieħor peress li dawk kienu jidħlu ġo fax?  

IS-SUR ANTOINE GALEA:  Le, aħna ovvjament ma konnix nidħlu f’dak.

ONOR. LUCIANO BUSUTTIL:  Ma’ dawn il-faxes kienu jidħlu l-emails.  Fejn kienu jidħlu l-emails?

IS-SUR ANTOINE GALEA:  Fil-generic email taċ-chairman. 

ONOR. LUCIANO BUSUTTIL:  Jiġifieri meta kienet tidħol is-segretarja fil-kamra tal-FPC kienu jkunu diġà lesti pprintjati.

IS-SUR ANTOINE GALEA:  Iva.

ONOR. LUCIANO BUSUTTIL:  Jiġifieri intom ma kontux taraw l-email per se fuq il-computer x’daħal u  ma daħalx.

IS-SUR ANTOINE GALEA:  Le.

ONOR. LUCIANO BUSUTTIL:  Jiġifieri kontu tarawhom ipprintjati lesti.  

IS-SUR ANTOINE GALEA:  Iva.

ONOR. LUCIANO BUSUTTIL:  Kontu tagħtu kas jekk it-tenders kollha li kien ikun hemm bejn faxes u emails daħlux entro termine, il-ġurnata u l-ħin partikolari li dawn kellhom jibbidjaw, u jekk kienx hemm xi ħadd li forsi qabiżha?

IS-SUR ANTOINE GALEA:  Li rrid ngħid fuq hekk hu li din hija prassi kważi kważi internazzjonali f’kull settur li l-bidder – ovvjament għax jibagħtu t-tender document tagħhom at the very last...

ONOR. LUCIANO BUSUTTIL:  Kollox sew.  Imma importanti li jkunu qabel u mhux wara l-ħin.

IS-SUR ANTOINE GALEA:  Irrid ngħid li aħna mhux dejjem konna nibdew fil-ħin preċiż.  Ma niftakarx tender li daħlet wara u aħna bqajna għaddejjin biha.  Jiġifieri jekk aħna bdejna l-meeting  u t-tender  tidħol, ma tiġix ikkunsidrata.

ONOR. LUCIANO BUSUTTIL:  Jekk il-ħin kien pereżempju fis-14.30 p.m., ma kontux tibdew il-meeting  fis-14.31 p.m., kien ikun hemm a span of time.

IS-SUR ANTOINE GALEA: Ma nistax ngħidlek kemm kien hemm minuti, jekk hux waħda, tnejn jew tlieta.

ONOR. LUCIANO BUSUTTIL:  Imma jekk ikun hemm tender li daħlet oltre termine, ma kien hemm ħadd li jista’ jevalwa u jgħid li ma tistgħux tikkunsidrawha għax daħlet fuori termine.  Jiġifieri qatt ma bdiltu l-proċedura tal-aġġudikazzjoni biex taraw jekk humiex kollha idonei, jekk humiex tajbin, jekk jikkwalifikawx jew le, just jitpoġġew quddiemkom u tibdew taraw l-affarijiet tekniċi mill-ewwel,  mhux il-proċedura.  Hux hekk? 

IS-SUR ANTOINE GALEA:  Jiġu pprintjati l-bids, però, kif diġà għedt, jekk ikun hemm bid u l-meeting ikun beda u tidħol is-segretarja...

ONOR. LUCIANO BUSUTTIL:  Le, jien qed ngħidlek qabel ma beda l-meeting.  

IS-SUR ANTOINE GALEA: Jippreżentawlna l-bids u aħna nibdew.

ONOR. LUCIANO BUSUTTIL:  Ħadd ma kien jagħmel audit  ta’ dawk il-bids u jara jekk daħlux fil-ħin jew le.

IS-SUR ANTOINE GALEA:  Le.

ONOR. LUCIANO BUSUTTIL:  Teħduha for granted li huma kollha tajbin, jikkwalifikaw għax daħlu qabel il-ħin.

IS-SUR ANTOINE GALEA:  Ħalli nitkellem għalija.  Jiena qatt ma ċċekkjajt il-ħin.  Jien ovvjament il-concern tiegħi hija fuq it-teknika finanzjarja u kont nibda naħdem fuq hekk.

ONOR. LUCIANO BUSUTTIL:  Inti għedt li l-fax mietet mewta naturali.  Forsi nħass li ma kenitx tajba biżżejjed għal dan it-tip ta’....

IS-SUR ANTOINE GALEA:  Aħna l-fax żammejniha, però barra minn Malta l-fax bdiet tinqata’ u saret dinosaur, jiġifieri ma baqgħux jibagħtu faxes.  Jiġifieri jien jidhirli li mbagħad il-faxes inqatgħu. Issa d-data ta’ meta nqatgħu u min beda jaqtagħhom l-ewwel m’għandix idea.

ONOR. LUCIANO BUSUTTIL:  Jiġifieri bdejna nirċievu b’emails biss.  Inti tkellimt fuq is-sofistikazzjoni tas-sistema.  Jiġifieri mbagħad daħlet is-sistema tal-password?

IS-SUR ANTOINE GALEA:  Kif diġà għedt, ma nistax ngħidlek li kienu jidħlu emails biss għax jista’ ikun hemm xi supplier li kien baqa’ jibgħat bil-fax ukoll.  Ma neskludix li kien hemm xi supplier li sal-aħħar baqa’  jibgħat bil-fax ukoll.  Jiġifieri dik ma nistax neskludiha, però jidhirli li l-maġġoranza kienu qatgħuha l-fax.

ONOR. LUCIANO BUSUTTIL:  Imbagħad daħlet is-sistema tal-email tal-Malta Information Technology Agency (MITA).

IS-SUR ANTOINE GALEA:   Kif għedt id-darba l-oħra, wara l-każ ta’ Totsa kellna xokk fis-sistema u l-għada stess ta’ dak l-inċident bdejna bil-proċeduri.  Irrid ngħid li Karl Camilleri ħadem ħafna fuqha u kien jikkuntattja lill-MITA u jiena kont nagħtihom it-teknikalità x’hemm bżonn, jiġifieri kienet a two-way flimkien maċ-chairman.  Allan Micallef, iċ-chief commercial officer (CCO) kien jieħu d-drafts tal-proċeduri kif konna niddiskutuhom, għax dawn id-diskussjonijiet kienu twal.   Għax meta għandek FPC għandek ħafna nies u għandek id-diskussjoni.  Apparti minn hekk, jekk niftakar sew, konna għamilna meeting mad-Department of Contracts biex nieħdu ideat, jiġifieri l-proċess kien inklussiv ħafna; min seta’ jikkontribwixxi kien jipprova jikkontribwixxi.

ONOR. LUCIANO BUSUTTIL:  Qed tgħid li dan il-proċess beda wara l-kwestjoni tal-bid ta’ Totsa li kienet daħlet flagged “personal”.  L-uniku żvilupp li kien hemm kien li jidħlu b’emails xorta waħda, però tintalab il-password mill-MITA biex wieħed ikun jista’ jaċċessa l-account.  Hux hekk?

IS-SUR ANTOINE GALEA:  Iva, eżatt.  

ONOR. LUCIANO BUSUTTIL:  Allura jekk xi ħadd bagħat email bl-istess mod li bagħtu Totsa “personal”, mhux xorta ma kenitx se tidher fl-email u kien se jkun hemm l-istess problema?  Xi żvilupp kien hemm?  

IS-SUR ANTOINE GALEA:  Hawnhekk dħaltli fit-teknikalità tal-IT li mhijiex il-kompetenza prinċipali tiegħi.  Jidhirli li meta għamilna s-sistema, li ġara fil-każ ta’ Totsa kienet waħda mill-affarijiet li kkunsidrajna, jiġifieri meta kellimna l-MITA għednilhom li ma ridniex ripetizzjoni ta’ dan l-inċident.  In-nies tekniċi kienu raw din il-problema u jidhirli li sabu soluzzjoni.  Issa ovvjament trid tgħid lilhom x’soluzzjoni teknika sabu, però jien niftakar b’mod ċar li din il-ħaġa tal-“personal” ma ridniex ripetizzjoni tagħha.  

ONOR. LUCIANO BUSUTTIL:  Ma kenitx xi ħaġa sabiħa.  

IS-SUR ANTOINE GALEA:  Kien inċident li ħalla lil kulħadd, kif għedt, imbellaħ.  

ONOR. LUCIANO BUSUTTIL:  Kif bqajna aħna meta qrajna r-rapport tal-Awditur Ġenerali.  

IS-SUR ANTOINE GALEA:  Jiġifieri aħna tkellimna man-nies tekniċi biex din il-ħaġa ma tirrepetix ruħha.  Kien hemm xi akkorġiment tekniku li sar, ovvjament ma nafx ngħidlek x’inhu.  

ONOR. LUCIANO BUSUTTIL:  Meta daħlet in funzjoni din is-sistema tal-emails tal-MITA, jiġifieri xi ħadd iċempel lill-MITA, jagħtuh il-password, jiftaħ l-account, jara l-bids u jipprintjahom.  Din il-proċedura li ssir it-telefonata lill-MITA u jinfetħu l-emails, kienet issir quddiemkom jew intom xorta kontu taraw il-bids lesti pprintjati meta tidħlu fil-kamra?  

IS-SUR ANTOINE GALEA:  Meta bdilna s-sistema, biex inkun fair ma’ kulħadd, il-password quddiemi kienet...  Imbagħad kien isir xi xogħol, ovvjament ma nkunx naf x’qed isir fuq il-computer, imbagħad jinfetaħ l-account u jiġu pprintjati quddiemna.  

ONOR. LUCIANO BUSUTTIL:  Quddiem l-FPC. 

IS-SUR ANTOINE GALEA:  U għadu jsir hekk s’issa.  Illum, pereżempju, jitla’ wieħed minn tal-IT u ndumu biex niftħu l-account tliet kwarti, jiġifieri bl-FPC kollu inkluż l-osservaturi u jiġu pprintjati quddiemna. 

ONOR. JUSTYNE CARNA:  Imma llum.

IS-SUR ANTOINE GALEA:  Imma anke dakinhar.  

ONOR. LUCIANO BUSUTTIL:  Qed nistaqsik din il-mistoqsija għax l-Inġ. Borg, li kien ikun dejjem preżenti, qal li qatt ma saret din il-proċedura quddiem il-membri tal-FPC.  

IS-SUR ANTOINE GALEA:  X’jiġifieri qatt?

ONOR. LUCIANO BUSUTTIL:  Fix-xiehda tiegħu qal li hu qatt ma ra liċ-chairman iċempel ċuddiemhom għall-password u l-password tingħata dak il-ħin stess u li wara tintalab password oħra biex jingħalaq l-account.  Qal li kienu jsiru dejjem fl-uffiċċju taċ-chairman, mhux quddiem l-FPC.  

THE CHAIRMAN:  Jien ma niftakarx li ntqal dan id-diskors.  Min kien dan ix-xhud, Onor. Busuttil?  

ONOR. LUCIANO BUSUTTIL:  L-Inġ. Borg.  Jien qed nagħmel din il-mistoqsija għax hawn żewġ xhieda li qed jagħtu verżjoni dijametrikament opposti ta’ xulxin bil-ġurament.  Jiġifieri għal darb’oħra hawn konflitt fix-xhieda.

ONOR. JUSTYNE CARUANA:  Għal darb’oħra hawn konflitt bejn dak li qed tgħid inti u dak li qal Karl Camilleri u dak li qed tgħid inti fuq dan il-punt b’mod speċifiku u dak li qal l-Inġ. Philip Borg dwar il-password.  

ONOR. LUCIANO BUSUTTIL:  Żgur li kontu tkunu quddiem l-FPC u mhux fl-uffiċċju taċ-chairman jew tas-CEO biex tagħmluha din?  M’iniex qed ngħid li ma kienx isir quddiemek imma l-post fejn kien isir.  

IS-SUR ANTOINE GALEA:  Fuq li qed tgħid li għal darb’oħra hemm differenzi bejn li għedt jien u bejn li qal Karl Camilleri, jien irrispondejt għall-allegazzjonijiet li għamel Karl Camilleri u ppreżentajt dokumenti, Onorevoli, jiġifieri ma ġejtx hawn…

ONOR. LUCIANO BUSUTTIL:  Hawnhekk Karl Camilleri qed jaqbel miegħek; m’intix qed taqbel mal-Inġinier.  

ONOR. JUSTYNE CARUANA:  Qed tieħu ħażin li għedtlek jien.  Li qed nikkjarifikalek ir-raġuni għad-domanda tal-Onor. Busuttil għax meta aħna jkollna verżjonijiet kontrastanti, irridu nistaqsu u għaliex u l-background.  

IS-SUR ANTOINE GALEA:  Jekk qalilkom hekk, anke jien qed nitfixkel imma safejn naf jien, għax issa qed iddaħluni f’dubju, meta daħħalna l-password – din żgur mija fil-mija – il-bids kienu jiġu pprintjati quddiemna.  Dik hija xi ħaġa ċertissima.  

THE CHAIRMAN:  Jekk immorru lura fil-proċess, kien hemm sistema ta’ email u password, imbagħad inqala’ l-inċident fejn din il-password ma kenitx tiġġedded u allura kien hemm dak il-perjodu fejn kien hemm l-allegazzjoni li għalkemm suppost kienet qed tiġġedded minn bid għal bid, ma kenitx qed tiġġedded kull darba, imbagħad, wara li nqala’ l-inċident ta’ Totsa, saret…

ONOR. LUCIANO BUSUTTIL:  Mr Chairman, qed nagħmlu l-mistoqsijiet aħna.  Ħallini nagħmel il-mistoqsijiet! (Interruzzjonijiet)

THE CHAIRMAN:  Dawn ix-xeneġati lili ma jimpressjonawni xejn.  Onor. Busuttil, ma tistax tkun fattwalment skorrett.  Ix-xhud jixhed kif tgħandu jixhed u m’iniex se nimpressjonah jien kif għandu jixhed imma ma tistax tkun fattwalment skorrett biex tiżvijja lix-xhud.  Hawnhekk, quddiem dan il-Kumitat, jirriżulta li kien hemm perjodu fejn ma kienx hemm…  (Interruzzjonijiet)  Qed nitkellem fuq il-password.  

ONOR. LUCIANO BUSUTTIL:  Għadni ma wasaltx hemmhekk.  

THE CHAIRMAN:  Ħu paċenzja, jiena ċ-Chairman u għandi dritt nikkjarifika dawn l-affarijiet.  Kien hemm perjodu fejn ma kienx hemm… (Interruzzjonijiet)  Ix-xhud huwa rappreżentant tal-Enemalta sal-lum u, se mai, naħseb li għandkom tiddefenduh intom u mhux jiena, Onor. Busuttil.  Biir-rispett kollu lejn is-Sinjur, imma bħala fatt, is-Sinjur huwa wieħed mill-ftit xhieda li ġew quddiem dan il-Kumitat li kien u għadu fl-Enemalta.  Fattwalment kien hemm perjodu fejn ma kienx jeżisti l-kunċett tal-email u l-password, kien hemm perjodu fejn kien hemm il-proċedura tal-email u l-password imma kien hemm perjodu minnhom fejn il-password ma kenitx tiġġedded minn bid għall-oħra, imbagħad inqalgħu l-inċidenti kollha li nafu bihom u l-proċess sar iktar strinġenti.  Issa jien, Onor. Busuttil, qed nitolbok tgħidli għal-liema perjodu qed tirriferi biex jien ukoll inkun nista’ nsegwi.  

ONOR. LUCIANO BUSUTTIL:  Qed nirriferi għall-perjodu meta daħlet din is-sistema tal-password tal-MITA.  

THE CHAIRMAN:  L-ewwel darba.  

ONOR. LUCIANO BUSUTTIL:  Fil-bidu nett tagħha.  Għalhekk għedtlek li għandi ġej għaliha.  Kieku tħallini nispjega…

THE CHAIRMAN:  Għax hu beda jirriferi għal wara l-inċident ta’ Totsa.  Għalhekk qed nispeċifika għax ix-xhud beda jixhed għall-perjodu wara l-inċident ta’ Totsa mentri l-perjodu li qed tirreferi għalih huwa qabel l-inċident ta’ Totsa.  

ONOR. LUCIANO BUSUTTIL:  Le, assolutament.  Qed nitkellmu fuq meta daħlet il-proċedura, wara l-inċident ta’ Totsa, li jkun hemm il-password tal-MITA.   Issa biex nerġa’ naqbad il-fil ta’ li kont qed nistaqsik qabel, Sur Galea, inti ċert li t-telefonata li kien jagħmel iċ-chairman lill-MITA għall-password kienet issir quddiem l-FPC?  Kellkom printer hemm ġew?  

IS-SUR ANTOINE GALEA:  Xtaqt niċċara daqsxejn għax jidhirli li…  Ħalli nagħti ftit il-kuntest imbagħad nidħol fil-mistoqsija.  

ONOR. LUCIANO BUSUTTIL:  Qed nagħmel din il-mistoqsija proprju wara x-xiehda tal-Inġinier Borg.  

IS-SUR ANTOTINE GALEA:  Qed nifhem, però l-ewwel ħa nagħti ftit il-kuntest għax huwa importanti li niċċaraw għal kulħadd il-kuntest.  Qabel l-inċident ta’ Totsa, ma kienx ikollna password, kien ikun hemm dan il-generic email taċ-chairman, jidħlu hemm u hemmhekk kien hemm il-proċess eċċ.  

THE CHAIRMAN:  L-inċident ta’ Totsa liema wieħed?  Meta kienu sottomettew il-bid u ma ġietx ikkunsidrata?  

IS-SUR ANTOINE GALEA:  Dak hu.  

ONOR. LUCIANO BUSUTTIL:  Tat-18 ta’ Jannar 2011.  

THE CHAIRMAN:  Meta nitkellmu fuq l-inċident ta’ Totsa, biex jifhem min qed jismagħna, qegħdin nitkellmu fuq l-inċident meta Totsa għamlu bid u ma ġietx ikkunsidrata u mhux inċidenti ħafna ikbar li ġraw wara li hemm proċeduri kriminali dwarhom fil-qorti.  

IS-SUR ANTOINE GALEA:  Dawk ġraw qabel mhux wara.  Għax inti għedt wara.  

THE CHAIRMAN:  Li tħabbru wara.  Meta ngħidu “l-inċident” qed nirriferu għal meta Toatsa għamlu bid u ma ġietx ikkunsidrata.  

IS-SUR ANTOINE GALEA:  Imbagħad għajjatna extraordinary general meeting u…

ONOR. LUCIANO BUSUTTIL:  Wara dak.  

THE CHAIRMAN:  Tapprezza li hemm inċidenti u inċidenti.  

ONOR. LUCIANO BUSUTTIL:  Dawk mhumiex inċidenti!  

IS-SUR ANTOINE GALEA:  Id-darba l-oħra, għalhekk ħassejt għax forsi dak l-inċident...  Irrid ngħid li jista’ jkun li s-Sur Karl Camilleri għadda ż-żmien u nesa, jiġifieri ma rridx inpoġġi xi dubji li Karl Camilleri għamel malizja meta xehed kif xehed. 

ONOR. LUCIANO BUSUTTIL:  Aħna rridu nkunu nafu x’taf inti, x’rajt inti, safejn taf inti.  

IS-SUR ANTOINE GALEA:  Wara t-18 ta’ Jannar 2011, mingħalija f’Mejju, bdejna b’din il-proċedura.  Li niftakar ċar kristall hija li l-bids dejjem kienu jiġu pprintjati quddiemna.  

ONOR. LUCIANO BUSUTTIL:  Tant hu hekk li kein hemm ir-rapport ta’ PricewaterhouseCoopers (PwC) fi Frar li kien qed jgħid li għandkom bżonn ikollkom terms of reference tal-fuel procurement.

IS-SUR ANTOINE GALEA:  Iva, imma ir-rapport ta’ PwC ma kienx daħal fuq...  

ONOR. LUCIANO BUSUTTIL:  Le, ma kienx daħal fuq dik.  

IS-SUR ANTOINE GALEA:  Kulma daħal kien fil-Minuti, imma we went oltre minn PwC, biex inkunu fair ma’ kulħadd.  Post 18th January 2011, kienu jiġu pprintjati żgur.  Issa inti qed tpoġġili dubji...  Safejn naf jien quddiemna kienu jiġu printed.

ONOR. LUCIANO BUSUTTIL:  Jiġifieri kien jiġi bil-laptop…

IS-SUR ANTOINE GALEA:  Kienu jiġu bil-laptop…

ONOR. LUCIANO BUSUTTIL:  U jipprintja dak il-ħin quddiemkom?  

IS-SUR ANTOINE GALEA:  Le, kienu jiġu bil-laptop imbagħad hemm printer fl-uffiċċju man-network u jipprintjahom qudiemna dejjem.  

ONOR. LUCIANO BUSUTTIL:  It-telefonata quddiemkom kienet issir?  

IS-SUR ANTOINE GALEA:  Safejn naf jien iva.  Philip Borg ma nafx x’jiftakar, imma safejn naf jien, iva.  

ONOR. LUCIANO BUSUTTIL:  Philip Borg qal li dejjem attenda għal-laqgħat mill-2004.  

IS-SUR ANTOINE GALEA:  Imma tinsiex li din il-proċedura bdiet fl-2011.  

ONOR. LUCIANO BUSUTTIL:  Imma kien falla biss laqgħa waħda partikolari.  

IS-SUR ANTOINE GALEA:  Philip borg huwa bneidem tekniku ħafna fil-qasam taż-żejt, huwa bniedem importanti fil-korporazzjoni u dejjem ta kontribut tajjeb lill-Enemalta.  Issa qed tpoġġili dan id-dubju u ma nistax inkun kategoriku u ngħidlek...  Però jien niftakar li quddiemi kienu jkunu.  Issa x’jiftakar Philip Borg ma nafx, imma jiena niftakar li quddiemi kienu jkunu.  Ma nistax nitfa’ idejja fuq in-nar u ngħid “dejjem” għax jista’ jkun li qed ninsa xi ħaġa, forsi xi inċident xi darba…  Tinsiex jiena nidħol hemmhekk, inpoġġu u ovvjament ma noqgħodx ngħid jekk iċ-chairman hux qed...  Nibdew nipprintjaw; ma nistax naħliflek mija fil-mija li dejjem, dejjem, dejjem.  Fuq William Spiteri Bailey dejjem rajt korrettezza totali u nkun sorpriż ħafna li m’għamilx kif qed ngħid jien, jiġifieri li jċempel quddiemna.  

ONOR. LUCIANO BUSUTTIL:  Wara li jispiċċa l-FPC, issir telefonata oħra biex il-password tiġi reset.  Hux hekk?  

IS-SUR ANTOINE GALEA:  Iva.  

ONOR. LUCIANO BUSUTTIL:  Din it-telefonata dejjem saret?  

IS-SUR ANTOINE GALEA:  Dik kienet issir jew b’telefonata jew b’email.  Jiena jidhirli li dejjem saret, però ovvjament ma nistax nagħmilek audit eżatt imma jidhirli li dejjem saret.  

ONOR. LUCIANO BUSUTTIL:  U din it-telefonata kien jagħmilha ċ-chairman.  

IS-SUR ANTOINE GALEA:  Kien jagħmilha ċ-chairman jew iqabbad lil min jagħmilha.  

ONOR. LUCIANO BUSUTTIL:  Ma kienx jagħmilha fuq l-ispeakerphone li kellkom quddiemkom imma fuq telephone ieħor, jiġifieri kien hemm telephone ieħor fil-kamra.  

IS-SUR ANTOINE GALEA:  Ġieli bagħat email, ġieli ċempel quddiemna, ġieli qabbad lil min jibgħat email.  Jiena jidhirli li din kienet tittieħed b’serjetà u kienu jagħlquhom.  

ONOR. LUCIANO BUSUTTIL:  Allura meta tara fuq ir-rapport tal-Awditur li kien hemm ċerti drabi fejn dan ma seħħx u allura l-password qatt ma ġiet reset, x’inhuma l-kummenti tiegħek?  

IS-SUR ANTOINE GALEA:  Għandi żewġ kummenti fuq dan.  F’paġna 96, ir-rapport isemmi erba’ istanzi fejn il-MITA m’għalqux il-password.  Issa ħalli nagħti daqsxejn background fil-kuntest tas-sitwazzjoni tagħna.  L-Enemalta nużaw is-sistema tal-MITA mhux bħal pereżempju l-Water Services Corporation (WSC) fejn m’għandhomx l-email tal-MITA imma għandhom sistema tagħhom.  Aħna għandna l-email set up tal-MITA, jiġifieri qegħdin mal-MITA eżatt bħalma qegħdin id-dipartimenti tal-Gvern.  Jien hawnhekk għandi żewġ emails maħruġin mis-sistema tal-MITA fejn qed jitolbu “to disable account”, meta fil-log tal-MITA, skont hawnhekk, qed jingħad li mhux qegħdin hemm.  U se ngħaddilkom kopja ta’ dawn id-dokumenti li semmejt.  

THE CHAIRMAN:  Tista’ terġa’ għidilna x’inhuma dawn, jekk jogħġbok?  

IS-SUR ANTOINE GALEA:  L-Onor. Busuttil, għadu kemm irrifera għall-erba’ istanzi fejn l-NAO qed jgħidu li aħna m’għalaqniex il-password u jien għamilt kjarifika li aħna nużaw is-sistema tal-email tal-MITA bħal dipartiment tal-Gvern.  Issa hawnhekk qed ngħaddilkom dokumenti fejn f’żewġ istanzi qed jikkontradixxu, mhux lill-NAO għax l-NAO ġabuhom mil-log tal-MITA, imma lill-MITA għax dawn iż-żewġ emails, aħna mis-sistema tal-MITA ħriġnihom.  

THE CHAIRMAN:  X’inhi l-konklużjoni tiegħek?  

IS-SUR ANTOINE GALEA:  Mr Chairman, jien ħdimt ta’ awditur u meta kien ikolli sample fejn kien ikolli 5% error, allura kont ngħid li għandi problema.  Jekk għandi sample ta’ erbgħa u tnejn minnhom...   Hemm problema fuqhom.  

ONOR. LUCIANO BUSUTTIL:  Stramba daqsxejn din għax email minnhom li hija datata 10th October 2011 hija mingħand “merciecajanice@enemalta” meta l-email hija mingħand William Spiteri Bailey.

IS-SUR ANTOINE GALEA:  Imma dik għax bagħtithieli hi.  

ONOR. LUCIANO BUSUTTIL:  Imma ma jien qed naraha kkupjata fl-ebda…

IS-SUR ANTOINE GALEA:  Għax din ġibniha mingħand Dione Gravino li huwa persuna li taħdem fl-IT tagħna.  

ONOR. LUCIANO BUSUTTIL:  Għaliex ma bagħathiex Dione Gravino mela?  Janice Mercieca risk manager fir-Risk Management Committee (RMC), le?  

IS-SUR ANTOINE GALEA: Jiena tlabt lil Janice Mercieca tinvestigali dawn l-erba’ istanzi ma’ Dione Gravina u sabitli dawn iż-żewġ istanzi.  

ONOR. LUCIANO BUSUTTIL:  Issa hawnhekk hawn email mibgħuta lil Mr Calleja fejn qed tgħidu “Disable this account”. Tant hu hekk li l-MITA rrispondiet biex tispeċifika eżattament xi jrid jgħid biha u qed tgħid “Is it just a disable of account (which the account remains there) or is this a deletion?”.  Jiġifieri naħseb li l-MITA lanqas kienu jafu...

IS-SUR ANTOINE GALEA:  Suppost li l-MITA kienu jafu.  Forsi dan kien bniedem li kien għadu qed jidra, imma l-arranġament tagħna mal-MITA kien “to disable” mhux “to delete”.  

ONOR. LUCIANO BUSUTTIL:  Imbagħad ir-risposta hija:

“You are only requested to disable this account.  It is a procedure whereby the email account is activated where there is a fuel procurement meeting and deactivated once this is over. 

It will then be reactivated once again every time this happens.”.

IS-SUR ANTOINE GALEA:  Hawnhekk William qed juża korrettezza u paċenzja kbira.

ONOR. LUCIANO BUSUTTIL:  Ikompli jgħid “Can you please specify further what needs to be done to spitw008.”.  Nimmaġina li hija teknika.

IS-SUR ANTOINE GALEA:  Dak huwa lingwaġġ li jiena ma nifhimx.

ONOR. LUCIANO BUSUTTIL:  Għax normalment dan kien isir bit-telephone mhux bl-email.  Mhux hekk?

IS-SUR ANTOINE GALEA:  Il-proċedura tgħid li tista’ tagħmilha permezz tat-telephone u anke bl-email u ġieli bi tnejn biex ikunu ċerti.  Però il-punt hu li hawnhekk l-NAO korrettement ikkonstataw erba’ issuesu meta jien rajtha bqajt imbellaħ għax aħna għamilna s-sistema biex intejbu.

ONOR. LUCIANO BUSUTTIL:  Imma l-NAO mhux biss pinpointed istanzi fejn it-tieni telefonata ma saritx, jiġifieri biex tiġi deleted il-password.  Ejjew nieħdu eżempju fejn intbagħtet email u l-password ġiet reset.  Allura għandi nifhem li għall-meeting li jmiss iċ-chairman li bagħat din u allura serraħ moħħu li ġiet disabled, se jċempel jew se jibgħat email biex jerġgħu jagħtuh password ġdida.  Issa din ma ġietx irrekordjata.  Jekk jiena nibgħat email jew nagħmel telefonata biex wieħed jagħmilli disabling tal-password tal-account, f’moħħi għandi li rrid nerġa’ inċempel, però din ma saritx.  Allura xi ħaġa ħażina hemm!
IS-SUR ANTOINE GALEA:  Nifhem il-concern tiegħek u naf minn fejn ġej u naf il-line of thinking tiegħek.

ONOR. LUCIANO BUSUTTIL:  Allura bilfors se nerġa’ nistaqsi:  Żgur li minn quddiemkom kienu jsiru dawn il-proċessi u dejjem kienu jsiru?

IS-SUR ANTOINE GALEA:  Ħalli nipprova nirrispondik.  Jien n il-concern tiegħek, però hawnhekk għandna erba’ istanzi fejn il-log tal-MITA jidher li għandu 50% error.  Issa jekk għandu 50% error nibda nistaqsi min għandu raġun, jekk hux il-log tal-MITA jew jekk hijiex l-Enemalta?  Sfortunatament minħabba din is-sitwazzjoni, il-concern tiegħek diffiċli biex jiġi litteralment magħluq, però definitely hemm xi ħaġa ħażina fil-log tal-MITA għax dawn l-emails bgħatthom mis-sistema tal-MITA u ma llogjawhomx.   Issa jew il-log huwa manwali u mhux awtomatiku, jew inkella ma nafx.  Jien nifhem il-concern tiegħek u naf ukoll li huwa bbażat fuq ir-rapport.  

ONOR. LUCIANO BUSUTTIL:  Jiġifieri tifhem għalfejn qed nagħmel dawn il-mistoqsijiet.

IS-SUR ANTOINE GALEA:  Għandek mija fil-mija raġun għalfejn titkellem kif qed titkellem, però...

ONOR. LUCIANO BUSUTTIL:  Nisperaw li hu hekk għax isserħilna moħħna li l-affarijiet kienu jsiru tajjeb.

IS-SUR ANTOINE GALEA:  Bir-rispett kollu, aħna kissirna rasna u għamilna biex naħdmu...

ONOR. LUCIANO BUSUTTIL:  Għax jiena ninkwieta meta nara li fir-rapport tal-Awditur hemm li telefonata biex titħassar password ma ġietx illogajata – biex inkun korrett – imbagħad ma ssirx oħra biex ikun hemm password ġdida.  

IS-SUR ANTOINE GALEA:  Kif diġà għedtlek, il-concern tiegħek huwa fattwali u nifhmu ħafna u fir-rapport joħroġ, però...

ONOR. LUCIANO BUSUTTIL:  Imma m’hemmx spjegazzjoni għaliha din.

IS-SUR ANTOINE GALEA:  Però kif għedtlek, jekk jien għandi żewġ emails....

ONOR. LUCIANO BUSUTTIL:   Kollox sew, granted u nispera li għandek ħafna iktar.  Il-concern tiegħi hi jekk wara li saru dawn l-emails biex ineħħu l-password, kif imbagħad ma ġietx logged it-telefonata – għax telefonata kienet issir mhux email – biex tingħata password ġdida?  Mix-xiehda li smajna, anke tiegħek, it-telefonata biex tingħata l-password dejjem quddiemek kienet issir.

IS-SUR ANTOINE GELA:  Jien almenu hekk niftakarha.  Sfortunatament ma segwejtx din il-biċċa li qal Philip, però niftakar li hekk isir.  Emminni, ma nafx x’naqbad nirrispondik fuqha.  Il-punt hu – forsi nista’ nikkonkludi b’dan –  li għalkemm il-concern tiegħek huwa fattwali u minnu, l-Enemalta għandha żewġ emails maħruġin mis-sistema tal-MITA li dawn qed jgħidu...  Filwaqt li fir-rapport tiegħu, l-Awditur qed jgħid li meta ċċekkja mal-MITA ħareġ li we did not disable the account.

ONOR. LUCIANO BUSUTTIL:  U t-tnejn l-oħra?  Għax aħna semmejna erba’ nuqqasijiet. 

IS-SUR ANTOINE GALEA:  Fuq it-tnejn l-oħra ma nafx  nirrispondik, però kif għedtlek, jekk inti għandek sistema li għandha 50% error, il-margin of error huwa qawwi ħafna.  

THE CHAIRMAN:  L-NAO talbukom din l-informazzjoni?

IS-SUR ANTOINE GALEA:  Iva, u tajnihomlu.

ONOR. LUCIANO BUSUTTIL:  Ma nafx jekk forsi l-Awditur iridx jispjega xi ħaġa.  

THE CHAIRMAN:  Is-Sur Mercieca.  Infakkrek li għadek taħt ġurament.

IS-SUR KEITH MERCIECA (Head Special Audit and Investigations, NAO):   Is-Sur Galea għaddielna żewġ emails, waħda datata 13 ta’ Lulju, 2011 u oħra datata 10 ta’ Ottubru, 2011.  Għar-rigward tal-email datata 13 ta’ Lulju, 2011 nagħmlu rIferenza għaliha fir-rapport f’paragrafu 2.2.20.  L-email aħna ma rajnihiex, però rajna l-log tal-MITA u fil-log tal-MITA din l-email dehret, jiġifieri fil-verità aħna semmejnih dan l-inċident hawnhekk.  Fir-rigward tal-email l-oħra li bdiet....

THE CHAIRMAN:  Allura għalfejn ikkummentajtu li ma kienx hemm email min-naħa tal-Enemalta?

IS-SUR KEITH MERCIECA:  Le, fil-fatt ikkummentajna li hemm email.  

THE CHAIRMAN:  Mela x’kien in-nuqqas hawnhekk?   

ONOR. JUSTYNE CARUANA:  Ikkummentaw fuq l-istanzi kollha; kemm rejn hemm u kemm fejn m’hemmx.

THE CHAIRMAN:  Le, dawn huma four highlighted incidents.

IS-SUR KEITH MERCIECA:  Ħalli nkun preċiż.  Kif semma l-Onor. Busuttil qabel, ikun hemm call li ssir qabel il-meeting biex tattiva l-account u call jew email li jsiru wara l-meeting biex jingħalaq l-account, b’hekk l-account ikun safe.  Fil-każ tal-email tat-13 ta’ Lulju, il-concern tagħna kien mhux fuq l-email li tagħlaq l-account imma biex tiftaħ.  Fil-fatt nirriferikom għal paragrafu 2.2.17 li hemm f’paġna 96 fejn hemmhekk aħna qed ngħidu:  

“FPC meeting dated 12 July 2011.  
As indicated above, no request for the reset of the generic mail account password were received by MITA following the 5th July, 2011 meeting.”.

Jiġifieri huwa fuq il-perijodu ta’ qabel li aħna kellna concern għax imbagħad ngħidu li “a call was in fact logged on 13 July, 2011”.  Dik tikkorrispondi mal-email li ppreżentalna s-Sur Galea issa.

ONOR. LUCIANO BUSUTTIL:  Jiġifieri din l-email mhijiex qed tneħħi d-dubji għax semmejtuha intom fir-rapport.  

ONOR. KRISTY DEBONO:  Imma fir-rapport qed jingħad li “a call was in fact logged on 13 July, 2011.”.

ONOR. LUCIANO BUSUTTIL:  Iva, imma l-problema kienet biex jinfetaħ l-account.  

ONOR. JUSTYNE CARUANA:  Onor. Debono, inti qed tirriferi għall-meeting tat-12 ta’ Lulju, però l-concern tal-NAO kienet li kien hemm meeting fil-5 ta’ Lulju u wara l-meeting tal-5 ta’ Lulju ma saritx il-call for the activation of the password.  Issa mbagħad l-istess anke għall-meeting tas-7 ta’ Ottubru.  L-NAO jgħidu li kien hemm meeting fis-7 ta’ Ottubru, imbagħad l-emails li għandna hawnhekk datati ħamest ijiem wara.

ONOR. LUCIANO BUSUTTIL:  Jiġifieri biex jinfetaħ l-account ma kienx hemm.  Allura prattikament ma solvejna xejn  b’dawn iż-żewġ e-mails.

THE CHAIRMAN:  Minn erba’ inċidenti jiġu tnejn.

ONOR. LUCIANO BUSUTTIL:  Lanqas xejn, l-erba’ inċidenti baqgħu erbgħa!

THE CHAIRMAN:  Imma ta’ qabel tirriferi għall-meeting tal-5 ta’ Lulju. Jekk tara l-erba’ istanzi dawn kienu fil-5 ta’ Lulju, fit-12 ta’ Lulju u fis-7 ta’ Ottubru.  Jekk qed ngħidu li l-inċident tat-12 ta’ Lulju jirriferi għall-meeting tal-5 ta’ Lulju, therefore tal-5 ta’ Lulju u tat-12 ta’ Lulju huma once incident mhux tnejn.  Mhux hekk?  Jew qed niżbalja?  Ħalli nara jekk fhimtx sew.  Il-punt tiegħek, Sur Mercieca, huwa li qabel il-meeting tat-12 ta’ Lulju ma jirriżultalekx li kien hemm l-opening tal-account u allura qed tallega li kien għadu miftuħ tal-5 ta’ Lulju.  

IS-SUR KEITH MERCIECA:  Preċiż. 

THE CHAIRMAN:  Jekk tara l-erba’ istanzi msemmija fejn kien hemm l-affarijiet mhux sew, inti ssemmi l-5 ta’ Lulju u t-12 ta’ Lulju, two incidents.  

IS-SUR KEITH MERCIECA:  12 ta’ Mejju, 5 ta’ Lulju, 12 ta’ Lulju u 7 ta’ Ottubru; erbgħa.

THE CHAIRMAN:   Għalissa qed nirriferu għall-5 ta’ Lulju u għat-12 ta’ Lulju.  Fuq tat-12 ta’ Lulju qed tgħid:  Kif jista’ ikun tal-5 ta’ Lulju ma jirriżultax li ngħalaq u ma saritx talba biex jinfetaħ?  Jiġifieri 5th July and the 12th July are one incident.  Yes or no?

IS-SUR KEITH MERCIECA:  No.

THE CHAIRMAN:  Why not?

IS-SUR KEITH MERCIECA:  Huma żewġ FPC meetings separati.

THE CHAIRMAN:  Agreed, imma inti qed tgħid li in the meeting of the 12th July qed tinnota li l-proċedura tal-5 ta’ Lulju għadha m’għalqitx.  

IS-SUR ANTOINE GALEA:  L-email fuq il-5th July qiegħda mhux fuq it-12th July.

ONOR. LUCIANO BUSUTTIL:  L-opening call saret għall-meeting tal-5th July.  Meta spiċċa l-meeting tal-5th July ma saritx email biex jingħalaq l-account.  Imbagħad fit-12th July ma saritx il-call biex jinfetaħ l-account biex jagħtih il-password u saret biss biex jingħalaq.  Jiġifieri l-account baqa’ mhux secured bejn il-5th July u t-12th July.  Jiġifieri għall-bids tat-12th July l-account ma kienx secured, allura dawn iż-żewġ emails ma jserrħulna rasna xejn.

THE CHAIRMAN:  Qed naqblu.  Therefore the issue regards either the meeting of the 5th July or of the 12th July, not both.  

IS-SUR KEITH MERCIECA:  Le, jeffettwa t-tnejn li huma.

ONOR.  LUCIANO BUSUTTIL:  Jekk ma sarx closing tal-5th July, fejn għandek breach bħal dik, sebat ijiem, imbagħad fit-12th July ma ssirx l-opening call, imma ssir sempliċement din l-email li llum ġejna biex mingħalina se nserrħu rasna li saret u  naraw li ma serraħna rasna xejn?!  

IS-SUR ANTOINE GALEA:  Hawnhekk li għandi nnotat huwa li fl-email tat-12th July qegħdin ngħidu “kindly disable account name spitw008 until further notice”.  

ONOR. JUSTYNE CARUANA:  Il-concern tagħna, anke skont ir-rapport tal-NAO, hu li kien hemm meeting on the 5th July.  Skont ir-rapport, għall-meeting tal-5th July ġiet attivata l-password b’mod regolari, però biex jagħlquha ma kienx hemm.  Kien hemm imbagħad din li qed tgħid inti tat-12th u 13th of July, però dik kienet tirriferi għall-meeting sussegwenti mhux tal-5th July imma tat-12th July. Jiġifieri inti xorta minn hawnhekk m’intix qed tibbekkja id-disabling tal-email account tal-meeting tal-5th July.  U lanqas m’għandna hawnhekk l-enabling tal-password jew tal-account tat-12th July.  Għandna tal-5th July biex tingħata l-password u tat-12th u tat-13th July biex tingħalaq xi ħaġa li lanqas għandna record li nfetħet.  Qed tifhem x’inhi d-diffikultà tagħna?

IS-SUR ANTOINE GALEA:  Kif għedt qabel, il-concern tagħkom qed nifhmu, però nixtieq niġbed l-attenzjoni li hawnhekk l-Awditur qed jgħid li “A call was in fact logged on 13 July 2011, again termed as ‘password related issues’”.  Ma kenitx password related issue imma kienet disabling of account.  Jiġifieri l-log tal-MITA qed ikun erratiku hawnhekk.  Ovvjament qed jitfa’ dubju wkoll fil-proċess tal-Enemalta, però definitely – u anke hemm email oħra li kompliet tiċċara l-fatt –...  Jiġifieri jien nifhem il-concern tagħkom.  Apparti hekk irrid ngħid li jiena m’iniex responsabbli tal-password għax ibbumbardjajtu lili għax jien nidħol u jibda jsir il-proċess.

ONOR. LUCIANO BUSUTTIL:  Ibbumbardjajna lil kulħadd mhux lilek biss b’dawn il-mistoqsijiet.  
IS-SUR ANTOINE GALEA:  Imma fuq din, lili l-ewwel darba.  

ONOR. LUCIANO BUSUTTIL:  Inti ġejtilna bl-emails, però xorta għandek żball għax lil kulħadd staqsejna.  Lil Karl Camilleri, lill-Inġiner Philip Borg, lil Alex Tranter u anke lil Pippo Pandolfino l-istess mistoqsijiet għamilnilhom, ad nauseam.  

IS-SUR ANTOINE GALEA:  Mela nirtira dak li għedt.  Skużawni.  Jiena ma kontx responsabbli għal din il-biċċa xogħol, però peress li qiegħed fuq l-FPC nipprova nirrispondi mill-aħjar li nista’ allavolja m’iniex protagonista f’din il-biċċa xogħol tal-closing tal-account.  Irrid ngħid però li, kif għedt qabel, fil-log tal-MITA ma kienx hemm disabling of password, imma kien hemm password related issue, li hija xi ħaġa kompletament differenti. Jiġifieri li qed ngħid jien huwa li l-log tal-MITA mhux qiegħed jagħti serħan il-moħħ għax hemm ċertu karenzi fih.  Issa jien m’iniex qed nattakka lill-MITA, però hemm ċertu....

ONOR. LUCIANO BUSUTTIL:  Imma hekk qed tagħmel, qed titfa’ t-tort fuq il-MITA.  

IS-SUR ANTOINE GALEA:  Le, m’iniex qed…

ONOR. LUCIANO BUSUTTIL:  Aħna qed nistaqsuk jekk isirux dejjem u int qed tgħid li saru dejjem.  Mela għax hawn dawn il-lakuni tort tal-MITA għax ma llogjathomx.  

IS-SUR ANTOINE GALEA:  Le, jien mhux hekk qed ngħid.  

ONOR. LUCIANO BUSUTTIL:  Jekk mhux ħmar, felu!  

IS-SUR ANTOINE GALEA:  Ħalli nerġa’ ngħidha għax jiddispjaċini però qed ninftiehem ħażin.  Ħalli naqbad l-istanza tat-12 ta’ Lulju u se naqra verbatim mir-rapport:  

“A call was in fact logged on 13 July 2011, again termed as  ‘password related issues’”. 

Issa din mhijiex password related issue imma hija disabling of account.  Disabling of account mhijiex password related issue, jiġifieri l-borma qed titħawwad hawnhekk.  Ma nafx x’inhi l-opinjoni tal-Awditur.  

ONOR. LUCIANO BUSUTTIL:  Mhi qed titħawwad xejn.  L-ewwel nett, xhud m’għandux il-fakultà li jagħmel argumenti.  

THE CHAIRMAN:  Onor. Busuttil, hawnhekk ix-xhud qiegħed hawn biex jixhed…

ONOR. LUCIANO BUSUTTIL:  Imma xhud m’għandu qatt jagħmel argumenti fejn jgħid li l-borma qegħda titħawwad għax il-MITA jew l-Awditur għamel xi żball fl-użu tal-kliem.  Meta jien qrajt il-kliem “password related issues” jien fhimt li dik saret biex l-account jiġi diżattivat peress li tinbidel il-password.  Mhux hekk?

THE CHAIRMAN:  Jimporta, Onor. Busuttil.  Kont skorrett.  Ix-xhud hawnhekk…(Interruzzjonijiet)

ONOR. LUCIANO BUSUTTIL:  Din l-ewwel darba li smajna lil xi ħadd jgħid biex l-account jiġi diżattivat.  

THE CHAIRMAN:  Onor. Busuttil, issa ieqaf ħalli nitkellem jien.  Ħu paċenzja.  

ONOR. LUCIANO BUSUTIL:  Yes Sir.

THE CHAIRMAN:  Iva, jiena ċ-Chairman u trid toqgħod għal li ngħidlek jien.  Sur Galea, jien qed ngħidlek li l-Onor. Luciano Busuttil huwa skorrett meta jgħidlek li inti m’intix qiegħed hawnhekk biex tixhed fuq li taf int u tagħti opinjoni ta’ x’ġara…

ONOR. LUCIANO BUSUTTIL:  Skorrett int issa!  

THE CHAIRMAN:  Sur Galea, inti hawnhekk tista’ tagħmel argumenti loġiċi, argumenti li jreġġu, argumenti li joħorġu mill-expertise tiegħek u, jekk jogħġbok, jekk taf xi ħaġa li aħna ma nafux, anke argument u raġunament biex naslu għall-verità, qed nitolbok tgħidu.  

ONOR. LUCIANO BUSUTIL:  Mela, Sur Galea, nista’ nistaqsik għalfejn għedt li l-borma hija daqshekk imħawda?  B’liema provi tista’ tgħidilna li huwa tort tal-MITA?  Issa qed nagħmillek mistoqsija ċara għax hawnhekk għedt li hawn il-borma mħawda, li mhijiex password related imma account disabling.  Xi provi għandek li ħadet żball il-MITA?  

IS-SUR ANTOINE GALEA:  L-ewwel nett jien m’għedtx li l-MITA ħadet żball.  

ONOR. LUCIANO BUSUTTIL:  Imma għedt li l-borma hija mħawda, qisek qed titfa’ dubju fuq il-MITA.  

IS-SUR ANTOINE GALEA:  Li qed huwa li jien ippreżentajtilkom żewġ emails...  Jien nifhem li disabling of account mhijiex password related issue.  

ONOR. LUCIANO BUSUTTIL:  Jiġifieri qed tgħidli li password related issue fejn qed nagħmlu chapter sħiħ fuq il-proċedura tal-email li wieħed iċempel biex jingħata password, imbagħad jerġa’ jċempel biex ineħħulu l-password ħalli l-account jiġi sikur, ma tifhimhiex bħala li hija l-istess ħaġa.  Jiġifieri li tbiddel il-password, tagħlaq il-password, tneħħi l-password u tiddizżattiva l-account, għalik m’għandhomx l-istess effett.

IS-SUR ANTOINE GALEA:  Jien għalija disabling of account mhijiex a password related issue, almenu jiena…

ONOR. LUCIANO BUSUTTIL:  Ħa nispjegalek.  Jekk tbiddel il-password u diżattiva l-account, ikollok aċċess għall-account?  Le hux!   

IS-SUR ANTOINE GALEA:  Onorevoli, jien qed nipprova nirrispondik.  Jekk tridu titolbu lill-Awditur x’jaħseb…

THE CHAIRMAN:  Sur Galea, inti qed tgħid li meta l-Awditur juża l-kliem…

ONOR. LUCIANO BUSUTTIL:  Trid tixhed inti, Onor. Fenech Adami?  

THE CHAIRMAN:  Ħu paċenzja, jien għandi dritt nagħmel mistoqsijiet ukoll.

ONOR. JUSTYNE CARUANA:  Illum inti ċ-Chairman.  

THE CHAIRMAN:  Sur Gelea, inti qed tgħid li “password related issues” mhuwiex kliem deżiderabbli fil-fehma tiegħek – għandek dritt taħseb hekk u l-Onor. Busuttil jista’ ma jaqbilx – għax meta tuża l-kliem “disable account” mean much more minn password related issues.  Dik opinjoni tiegħek u l-Onor. Busuttil jista’ ma jaqbilx miegħek.  No problem.  

IS-SUR ANTOINE GALEA: Però per korretezza.  Kif għedt qabel, jien m’għandi l-ebda interess għax ma kontx involut fil-passwords, jiġifieri…

ONOR. LUCIANO BUSUTTIL:  Għalhekk qed ngħidlek li m’għandekx għalfejn tagħmel argumenti għax l-Awditur qal li ma rax l-email.  

IS-SUR ANTOINE GALEA:  Għalhekk jien sorpriż li dan ma ġiex sollevat maċ-chairman William Spiteri Bailey u mhux miegħi.  

ONOR. LUCIANO BUSUTTIL:  L-Awditur qal li ma rax l-email li ppreżentajt inti; jista’ jkun li tawh informazzjoni ħażina wkoll. 

IS-SUR ANTOINE GALEA:  Irrid ngħid illi kieku dawn id-domandi saru liċ-chairman William Spiteri Bailey, seta’ jirrispondi ħafna aħjar milli qed nirrispondi jien, però biex inżomm l-indipendenza tiegħi, għax jiena wara kollox – u hemmhekk għandek raġun – m’iniex l-oraklu fuq dawn l-affarijiet, nissuġġerixxi lill-Kumitat jitlob l-opinjoni tal-Awditur għax jien ma nafx.  Forsi hu jista’ jikkonferma.  Li qed nipprova ngħid huwa u peress li l-Onor. Busuttil qed jgħid li jiena m’iniex mija fil-mija korrett li password related issues m’għandux x’jaqsam ma’ disabling of account, xtaqt,  jekk tippermetti inti, Sur President, li jintervjeni l-Awditur biex nisimgħu l-opinjoni tiegħu dwar jekk jaqbilx miegħi jew le fuq din il-biċċa xogħol.  Jekk ma jaqbilx miegħi, ma jimpurtax.  

THE CHAIRMAN:  Is-Sinjur qed jgħid li l-użu tal-kliem “password related issues” mhuwiex kliem feliċi biex tiddeskrivi l-kliem “disabling of an account”.  Sur Mercieca, meta inti wżajt il-kliem “password related issues”, ridt tfisser, jew setgħet tiġi miftehma li tfisser “disabling of account” jew password related issue oħra?  

IS-SUR KEITH MERCIECA:  Meta aħna analizzajna l-log tal-MITA dan essenzjalment kien excel sheet b’ħafna dettalji bħad-data, il-ħin u anke nimmaġina jiena min ħa l-call jew ra l-email request tal-Enemalta daħħal xi dettalji fuq xiex inhi l-kwestjoni.  Il-kliem password related issues huma kliem tal-MITA mhux kliem tal-Awditur Ġenerali.  Apparti minn hekk... 

THE CHAIRMAN:  Jiġifieri nti kkwotajt il-kliem li wżaw il-MITA “password related issues”.  L-NAO x’fehem b’dawk il-kliem?  

IS-SUR KEITH MERCIECA:  F’dan il-kuntest assumejna li din ir-request għandha x’taqsam mal-password, jew l-għoti tal-password jew id-deletion tal-password, jew ir-reset tal-password fl-aħħar tal-meeting.  Jiġifieri aħna għamilna assoċjazzjoni bejn it-term “password related issues” u l-meeting innifsu.  Bħal din l-istanza kien hemm diversi stanzi oħrajn, bi kliem differenti mhux preċiż għall-iskopijiet tagħna però aħna assumejna li l-MITA kienu qegħdin jirriferu għar-request tal-Enemalta dwar dak li għandu x’jaqsam mal-FPC reseting of password.  

ONOR. KRISTY DEBONO:  L-email li ntbagħtet fis-7 ta’ Ottubru u l-oħra tat-12 ta’ Lulju kienu captured f’database?  Kieku ma qalilkomx bihom is-Sur Galea, kontu tkunu tafu bihom?  

IS-SUR KEITH MERCIECA:  Żgur li le, għax kieku kienu fid-database tal-MITA konna nsemmuha hawnhekk.  

ONOR. KRISTY DEBONO:  Allura jista’ jkun li meta s-Sur Galea qed jgħid li jista’ jkun hemm ċerti flaws fis-sistema, huwa korrett?  

IS-SUR KEITH MERCIECA:   F’każ minnhom żgur li huwa korrett għax tana l-evidenza hawnhekk li fil-fatt saret il-call.  

ONOR. KRISTY DEBONO:  Dawn it-tip ta’ flaws isiru u allura m’hemm xejn iron clad fid-database tal-MITA.  

IS-SUR KEITH MERCIECA:  Li nistgħu nkunu ċerti li m’hemm problema ta’ xejn meta s-Sur Galea jew l-Enemalta jagħtuna l-emails kollha li huma neqsin u li huma elenkati hawnhekk.  Aħna għamilna l-almu tagħna...  

ONOR. LUCIANO BUSUTTIL:  U s-Sur Galea kien il-persuna li tkellimtu magħha waqt li għamiltu l-auditing?  

IS-SUR KEITH MERCIECA:  Iva.  

ONOR. LUCIANO BUSUTIL:  Jiġifieri seta’ għaddilkom dawn l-emails dakinhar stess.  

ONOR. KRISTY DEBONO:  Fil-fatt għaddihom  u rrifera għalihom.  

ONOR. LUCIANO BUSUTTIL:  Imma l-NAO illum rawhom l-ewwel darba.

IS-SUR KEITH MERCIECA:  Email waħda rriferejna għaliha imma l-email l-oħra ma konniex nafu bl-eżistenza tagħha.  

ONOR. KRISTY DEBONO: Tat-12 ta’ Lulju rriferejtu għaliha.  

ONOR. LUCIANO BUSUTTIL:  Biex inkunu konformi ma’ dak li qed ngħidu, jiġifieri bejn l-għeluq tal-5th July u l-opening tal-12th July, is-Sur Galea ma pprovdikomx b’xi email jew telephone log li dawn fil-fatt ċemplu lill-MITA u ma ġiex irreġistrat.  

IS-SUR KEITH MERCIECA:  Le, to-date, lanqas illum stess ma rċevejna l-ebda emails għal dak il-perjodu.  

IS-SUR ANTOINE GALEA:  Biex inkun fair, aħan ma jkollniex telephone log, jiġifieri we rely fuq il-log tal-MITA, ma konniex inżommu log aħna.  

ONOR. LUCIANO BUSUTTIL:  U f’dawn iż-żewġ istanzi ma kienx hemm logged li saret call jew email min-naħa tal-Enemalta biex tagħlaq l-account, imbagħad sussegwentement fit-12th July biex l-account jerġa’ jinfetaħ.  Kull m’għandna huma dawn iż-żewġ emails, waħda biex tagħlaq l-account tat-12th July u l-oħra biex tagħlaq l-account tal-meeting li kien sar sussegwentement.  Opening tat-12th July u closing tal-5th July ma kienx hemm u allura hemm dak il-gap fejn għadna fid-dlam jekk effettivament l-account kienx sikur je le.  Mhux hekk?  

IS-SUR KEITH MERCIECA:  Hekk hu.  

THE CHAIRMAN:  Però fil-perjodu bejn il-5th July u t-12th July m’hemmx meetings oħra.  Hux hekk?  

IS-SUR KEITH MERCIECA:  Le.  

THE CHAIRMAN:  Jiġifieri m’hemmx deċiżjonijiet oħra fl-interim period li hum unaccounted for.  

IS-SUR KEITH MERCIECA:  Le, ir-riskju evidenti huwa li jekk m’għalaqtx l-account tal-5th July u għandek aċċess għax għandek il-password, sakemm qed jidħlu s-sottomissjonijiet ovvjament inti għandek aċċess għal dak l-account.  Dak huwa r-riskju.  Ma jien qed ngħid li ġara xejn ħażin imma dak huwa r-riskju.  

THE CHAIRMAN:  Ftehmna.  Tistgħu tkomplu bil-mistoqsijiet.  

ONOR. LUCIANO BUSUTTIL:  Thank you.  

ONOR. JUSTYNE CARUANA:  Jiena se nistaqsik dwar dan id-dokument estensiv li ġie prodott mill-Enemalta stess.  Ma nafx għandekx inti.  

IS-SUR ANTOINE GALEA:  Liema wieħed hu?  

ONOR. JUSTYNE CARUANA:  Id-dossier.  

IS-SUR ANTOINE GALEA:  Fuq is-sulphur?  

ONOR. JUSTYNE CARUANA:  Iva dak hu.  Issa ma nafx kif se nirriferi għad-dokumenti ta’ ġo fih għax mhuwiex enumerat.  Mela t-tmien paġna fejn hemm ittra bil-letterhead tal-Enemalta dated 22nd August 2011.  Sibtha?  

IS-SUR ANTOINE GALEA:  Iva.  

ONOR. JUSTYNE CARUANA:  Hawnhekk jidher li hawn korrispondenza fejn qed jiġi kkonfermat li hemm breach ripetut tal-kundizzjonijiet kuntrattwali daparti ta’ Trafigura li qiegħed black on white.  Hawnhekk hawn ukoll li l-Enemalta mhijiex se taċċetta iktar fuel off-spec mingħand Trafigura.  Qed naqblu.  Issa minħabba din il-breach, Trafigura  ġew immultati $0.25 miljun.  Qed naqblu?  

IS-SUR ANTOINE GALEA:  Mhux minħabba din il-breach.  

ONOR. JUSTYNE CARUANA:  Inti l-aħħar darba spjegajtilna li minħabba l-breaches ripetuti li kien hemm l-Enemalta ddeċidiet li timmulta...  Jekk niftakar tajjeb inti ddeċidejt li jkun hemm multa, mhux liquidation of damages imma multa.  

IS-SUR ANTOINE GALEA:  Mhux jiena ddeċidejt.  Kif għedt l-aħħar darba, fil-kuntratt ma kienx hemm kontemplat liquidation of damages.  

ONOR. JUSTYNE CARUANA:  U jekk niftakar sew staqsejtek din il-mistoqsija u kellek tgħidilna min takom il-parir.  

IS-SUR ANTOINE GALEA:   Il-parir ingħata mill-internal legal office tagħna.  

ONOR. JUSTYNE CARUANA:  Jiġifieri nimmaġina minn dawn is-Sinjuri li hawn preżenti hawnhekk.  

IS-SUR ANTOINE GALEA:  Le, dak iż-żmien kellna avukat li llum telaq.  

ONOR. JUSTYNE CARUANA:  U min kien dan l-avukat?  

IS-SUR ANTOINE GALEA:  Dr. Damien Degiorgio.

ONOR. JUSTYNE CARUANA:  Il-parir kien bil-miktub?  

IS-SUR ANTOINE GALEA:  Iva.  

ONOR. JUSTYNE CARUANA:  Għar-rigward l-ammont għadni ma fhimtx kif wasaltu għalih.  

IS-SUR ANTOINE GALEA:  L-ewwel nett, għandek żewġ kundizzjonijiet.  Ħalli nibda nagħti kuntest għax importanti li nagħti kuntest.  Ir-responsabilità ta’ jekk jiġix aċċettat il-fuel oil off-spec jew le kienet tas-CEO and head of petroleum ta’ dak iż-żmien.  

ONOR. JUSTYNE CARUANA:  Li kien?  

IS-SUR ANTOINE GALEA:  Karl Camilleri.  Kienet ir-responsabilità tiegħu, ċara kristall.  Hu qed jikteb hawnhekk u jinfurmana.  Hu kien qed jaċċettahom, imbagħad kellu wkoll 30 days li fihom setgħet tiġi magħmula l-complaint.  Issa meta tkun qed taċettahom u t-30 days ikunu qed jiskadu, ovvjament ma tkun tista’ tagħmel assolutament xejn.  Jiena dħalt fiha…

ONOR. JUSTYNE CARUANA:  Jekk tippermettili qabel tkompli.  Fl-ittra li kont qed nirriferi għaliha qabel, l-Inġ. Karl Camilleri, qed jgħid “However, such acceptance...” – li qed nifhem li hija tal-off-spec supply – “...is only being made on condition that Enemalta shall pay the market price for the oil delivered not for the oil contracted.”   Issa jien qed nistaqsi x’inhi l-konnessjoni bejn din is-sentenza u l-$250,000.  

IS-SUR ANTOINE GALEA:  Ċarissima, Onorevoli.  Following din l-ittra, kien ġab parir legali fejn qalulu, kif għedt qabel, li ma kien hemm liquidation of damages.  Jiena sussegwentement kont għamilt l-istess osservazzjoni għax ma kontx naf…

ONOR. JUSTYNE CARUANA:  Jiġifieri din il-$250,000 hija d-differenza bejn “the market price for the oil delivered and not the oil contracted”?  

IS-SUR ANTOINE GALEA:  Ma stajtx tagħmel liquidation of damages.  

ONOR. JUSTYNE CARUANA:  Mhijiex kwestjoni ta’ liquidation of damages.  Hi x’inhi, dan huwa ammont li ġie stabbilit, jiġifieri l-ammont huwa dak.  Il-bażi ta’ dak l-ammont x’inhi?  

IS-SUR ANTOINE GALEA:  Il-bażi hija multa għax peress li bil-kuntratt ma stajtx tagħmel liqudation of damages…

ONOR. JUSTYNE CARUANA: Din il-multa minn fejn toħroġ?  

IS-SUR ANTOINE GALEA:  Il-multa kienet ġejja minn diskussjonijiet interni.  Nirriferik għall-kuntratt  li ffirmajna ma’ Trafigura fejn qed jingħad li:

 “Trafigura hereby commits itself to pay the sum of $250,000 in full and final settlement for any damages incurred by Enemalta in connection with the previously supplied off-spec meterial.

Trafigura hereby irrevocably commits itself:

i. that each and every consignment of Fuel Oil delivered by Trafigura to Enemalta from the 21st September 2011 till the end of the Agreement, will not in any way or manner exceed 0.7% sulphur content and, 
ii. to bring the average sulphur over the contractual deliveries of Fuel Oil, inclusive of the off-spec deliveries, down to a maximum of 0.7%.”. 

Jiġifieri dawk il-ħames inċidenti ta’ off-spec li kien hemm qabel – u inti hemmhekk kellek raġun tissollevahom – kellu jpatti għalihom billi ġab deliveries ta’ sulphur, pereżempju, 0.43%.  Issa rrid ngħid li meta tixtri fuel oil b’sulphur content ta’ 0.43%, dan jiswa viċin il-gas oil. 

ONOR. JUSTYNE CARUANA:  Ipermettili għax forsi m’iniex ninftiehem. Inti qed tipprova tiġġustifika l-fatt li għal off-spec ta’ over 7% Trafigura mbagħad issupplixxiet prodott ta’ 0.43%, u allura speċi qed tgħid li x’ħin tgħaqqadhom flimkien xorta qisu qed jiġi l-ammont patwit 0.7% jew under.  Hux hekk?  Hekk qed teħodha inti.  

IS-SUR ANTOINE GALEA:  Le, jiena li qed ngħidlek huwa li, l-ewwel nett kien hemm off-spec ripetuti li ġew aċċettati mis-CEO ta’ dak iż-żmien.  Jiena intervjenejt fl-aħħar tal-kuntratt meta kien hemm in-Nord Fast fejn kont għedt li we need to draw the line u ngħidulu eżattament li din ma jistax jagħmilha.  Immultajnih $0.25 miljun mill-ewwel plus $400,000 għal kull breach li jkun hemm in future deliveries.  U rrid ngħid li l-$400,000 kienet an automatic penalty u kienet minimum.  Minbarra hekk, kien hemm:  

“The parties agree that the payment of the penalties envisaged in clause 3 above shall be without prejudice to any further amounts which may be deemed to be due by Trafigura to Enemalta by way of damages (whether direct, indirect or consequential) arising from Trafigura’s failure to honour its obligations, whether arising from these conditions or from any other agreement.” 

Irrid ngħid ukoll li wara dan l-intervent, Trafigura qatt ma ġiet aktar, fuq fuel oil, off-spec.  

ONOR. JUSTYNE CARUANA:  Issa ngħidlek.  Hemm il-kuntratt tal-14 ta’ Mejju 2010 ma’ Trafigura fejn kien hemm ftehim għal: 

“Quantity and Delivery - 240,000 metric tonnes plus or minus 10% in buyer’s option divided into eight (8) parcels in sizes as per the delivery schedule below in full, part or split cargoes of 0.7% sulphur max fuel oil.” 

Jiġifieri qed nifhem sew li għalkemm inti qed tgħid li kien hemm kunsinni ta’ aktar minn 0.7%, imma kien hemm oħrajn ta’ inqas minn 0.7%…

IS-SUR ANTOINE GALEA:  Le, 2.43%.

ONOR. JUSTYNE CARUANA:   Iva, imma kellek off-spec u within spec.  Kif qed tgħid inti, x’ħin tieħu dawn flimkien qishom kienu jiġu 0.7%, però skont din il-kundizzjoni tal-kuntratt mhux wieħed jista’ jkun 0.9% u l-ieħor ikun 0.5% biex jiġu 0.7% imma d-deliveries kollha riedu jkunu ta’ 0.7% sulphur max.  

IS-SUR ANTOINE GALEA:  Jien naħseb li qed taqra s-sitwazzjoni b’mod korrett u għandek raġun.  Nirriferik għall-email li jiena bgħatt fis-17 ta’ Awwissu lil Karl Camilleri li kien qed jaċċetta dawn il-kunsinni u qed ngħidlu hekk:... 

ONOR. JUSTYNE CARUANA:  Ġejja għaliha tibżax.

IS-SUR ANTOINE GALEA:  Naħseb li qed nirrispekkja ħafna l-ħsebijiet tiegħek.  Fis-17 ta’ Awwissu għedtlu hekk:  

“We cannot pay for 0.7% sulphur when we are receiving consignments close to 1% sulphur.  As head of petroleum and CEO, in conjunction with  Peter and myself, you have an obligation to request a credit note for the difference.  However, I agree with Peter that we should seek legal advice before taking any initiative.”. 

Jiġifieri jien hawnhekk qed nirrispekkja l-ħsebijiet tiegħek u l-ħsebijiet tiegħek jien naqbel magħhom.  

ONOR. JUSTYNE CARUANA:  Qed napprezza.  Fuq dawn il-kunsinni kollha, whether within spec or off-spec jitħallsu l-premiums.  

IS-SUR ANTOINE GALEA:  Jitħallas il-prezz miftiehem.  

ONOR. JUSTYNE CARUANA:  Imma premium jitħallas ukoll.  

IS-SUR ANTOINE GALEA:  Meta nittenderjaw, niftehmu pereżempju 0.7% u ngħidu  5.50 over 1% sulphur.  Dak ikun il-premium imma l-premium across the contract ikun, ma jvarjax.  

ONOR. JUSTYNE CARUANA:  Fis-seduta preċedenti kont staqsejtek ukoll jekk tafx b’kunsinni off-spec wara din il-multa.  

IS-SUR ANTOINE GALEA:  Kif tista’ taprezza, Onorevoli, jiena m’iniex is-CEO, jiġifieri din lanqas hija l-kompetenza diretta tiegħi imma dħalt fiha għax bħalek, is-sitwazzjoni dejqitni u dħalt u…

ONOR. JUSTYNE CARUANA:  Mhux bħali.  Inti taħdem l-Enemalta, jiena ma naħdimx.  

IS-SUR ANTOINE GALEA:  Kulħadd għandu l-obbligi u r-responsabilitajiet tiegħu.  

ONOR. JUSTYNE CARUANA:  Hemm daqsxejn ta’ differenza.   

IS-SUR ANTOINE GALEA:  Kumpliment kien.  

ONOR. JUSTYNE CARUANA:  Anke jien qed nikkumplimnetah, in my own way.  

IS-SUR ANTOINE GALEA:  Jiena ħassejt li kelli nieħu azzjoni fuqha u urejt kif ħadt azzjoni, kont tkellimt lil Mark Russell u għedtlu li jekk ma kienx se jiġi in line, he will be kicked out.  

ONOR. JUSTYNE CARUANA:  Rajtha dik l-email imma mbagħad rajt ukoll li kien hemm il-$250,000 li ġiet iffissata u mħallsa, imma mbagħad breaches sussegwenti kellhom jiġu mmultati bl-$400,000.  

IS-SUR ANTOINE GALEA:  Il-breaches sussegwenti fuq is-sulphur kienu miftehma.  Fuq is-sodium jien qatt ma ġejt infurmat jew ma niftakarx li ġejt infurmat fuq is-sodium.  

ONOR. JUSTYNE CARUANA:  Tridx ngħidlek ħalli tiċċekkja?  

IS-SUR ANTOINE GALEA:  Il-persuna teknika trid tiċċekkja għax jiena fuq is-sodium…

ONOR. JUSTYNE CARUANA:  Lanqas fuq is-sulphur ma nimmaġina li tifhem bħali, imma tistaqsi.  

IS-SUR ANTOINE GALEA:  Staqsejt.  

ONOR. JUSTYNE CARUANA:  Mela kif staqsejt fuq is-sulphur, tista’ tistaqsi fuq is-sodium.  Wara li ġiet immultata $250,000, Trafigura xorta ssupplixxiet żejt off-spec.  Kien hemm il-Baltic Adonia fejn kien hemm off-spec sodium u density.  Imbagħad kien hemm il-Paradise Bay bis-sodium u d-density off-spec u kien hemm ukoll l-Isveva bil-carbon conradson off-spec.  L-aħħar darba wkoll kont staqsejtek xi ħaġa fuq is-sodium.  

IS-SUR ANTOINE GALEA:  Kif għedtlek qabel, jiena dħalt f’din meta kien hemm thread of email... Inti, li rajt il-file, indunajt li jiena rarament kont niġi kkupjat.  Kont ikkupjat darba minnhom mis-Sur Peter Grima, li kien chief technical officer (FTO), meta kien kiteb lil Karl u qallu li kien qed jirrikmanda li jieħu legal advice fuq dik.  Dan ikkopja lili u jiena dħalt fl-istorja minn hemmhekk.  Malli dħalt fl-istorja, immedjatament ġbidt l-attenzjoni ta’ Karl li hu kellu responsabilità li jara li din ma tibqax issir.  

ONOR. JUSTYNE CARUANA:  Għalhekk qed insemmihielek.  

IS-SUR ANTOINE GALEA:  Jien l-azzjoni ħadtha u, kif għedt inti...  Fit-23 ta’ Settembru, is-Sur Karl Camilleri kien staqsieni jekk din tal-$400,000 hijiex ta’ darba jew jekk hijiex ta’ kull darba.  U jien kont għedtlu – u kkupjajt lil Allan Micallef, lill-avukat Damien Degiorgio u anke lil Peter Grima – hekk:  

“Karl, my understanding was, that if he fails to deliver the quality on the next cargos and the 0.7% globally, there would be an automatic penalty of $400,000.  I assume that if he fails on more than one cargo, he will be kicked out”.” 

Għamiltha ċara kristall u kont assertiv.  Naħseb li fil-pożizzjoni tiegħi int kont tagħmel l-istess, Onorevoli.  

ONOR. JUSTYNE CARUANA:  Kont nagħmel aktar minn hekk!  

IS-SUR ANTOINE GALEA:  Jien jidhirli li ħadt azzjoni ċara u l-azzjoni tagħna hija ddokumentata.  

ONOR. JUSTYNE CARUANA:  Jekk issa, x’ħin tiċċekkja, jirriżultalek li dawn kienu off-spec ukoll, x’azzjoni se tieħu?  Inti għadek hemm.  

IS-SUR ANTOINE GALEA:  Kif għedtlek, l-agreement kien fuq is-sulphur, jiena dħalt fuq is-sulphur.  Din il-mistoqsija naħseb trid tagħmilha lil min aċċettaha, jiġifieri s-CEO and head of petroleum.  Jiena dħalt f’din, imxejt fuq din, għamilt naħseb iktar milli kelli nagħmel għax dħalt u…

ONOR. JUSTYNE CARUANA:  You kicked butt għedtilna.  

IS-SUR ANTOINE GALEA:  Għedtilkom qabel!  

ONOR.JUSTYNE CARUANA:  Sibniha; kollha qrajthom.  

IS-SUR ANTOINE GALEA:  Issa, fuq din, trid tara min aċċettaha.  Jiena, Onorevoli, ġejt hawnhekk u rrispondejtkom fuq password, ippruvajt nirrispondi għax lanqas hija kompetenza tiegħi, imma ġejt hawn u ppruvajt.  Dik kienet ir-responsabilità taċ-chairman.  Hawnhekk diġà kellkom liċ-chairman u forsi tliftu opportunità li tistaqsuh.  Issa din hija responsabilità ċara tas-CEO and head of petroleum.  Jien qed nipprova nirrispondi mill-aħjar li nista’...

ONOR. JUSTYNE CARUANA:  Napprezzaw.

IS-SUR ANTOINE GALEA:  ...imma ma tistgħux tattribwuli r-responsabilità tal-korporazzjoni kollha għax mhijiex f’idejja l-korporazzjoni!  

ONOR. JUSTYNE CARUANA:  Hemm imbagħad ittra oħra datata 3 ta’ Ottubru 2011, mibgħuta minn Trafigura lil Enemalta.  Min għamel id-dokument enumerah “5”.  Hawnhekk milli stajt naqra qisu hawn ġustifikazzjoni li Trafigura ssupplixxiet lil Japan bil-0.3%. Jien qed nifhem li Trafigura kienet rebħet tender biex tissupplixxilna b’0.7% sulphur within spec imma ma tatniex il-0.7% minħabba li biegħu lill-Ġappun dak li kellhom bil-0.3%.  

IS-SUR ANTOINE GALEA:  Le, mhux eżatt.  

ONOR. JUSTYNE CARUANA:  Spjegali ftit.  Se mai dawk kienu żewġ kuntratti viġenti, mal-Ġappuniżi u magħna.  Allura dawk 0.3% u aħna off-spec, pereżempju, 0.9%?!  

IS-SUR ANTOINE GALEA:  Naf minn fejn ġejja, nifhem il-concern tiegħek se nipprova nirrispondik.  Il-kuntest ta’ dan kollu kien li l-Libja fl-fl-2011 inqalgħet mill-grid minħabba l-Arab Spring fejn qam ribelljoni…

ONOR. JUSTYNE CARUANA:  Naf, qed nagħmel rapport fuqu, tinkwetax, nafu l-isfond.  

IS-SUR ANTOINE GALEA:  Mela taf l-istorja kollha.  Imbagħad kien hemm it-terremot tal-Ġapan u t-tsunami u minħabba f’hekk in-nuclear plant enormi li kellhom f’Fukushima ġiet wiped out.  Peress li l-Ġappun huwa pajjiż ultra sinjur, kellu spare capacity ta’ fuel oil power stations lesti hemm, jiġifieri għalkemm ma kellhomx biżżejjed kellhom kważi biżżejjed u peress li l-Ġappun huwa ħafna iktar sinjur minn Malta, dan stabbilixxa…

ONOR. JUSTYNE CARUANA:  Imma aħna mhux flus tajbin wkoll tajnihom?  
IS-SUR ANTOINE GALEA:  Ħalli nagħtik ir-risposta.  Il-Ġappun beda jordna fuel oil b’0.3% sulphur content, mhux mingħand Trafigura imma beda jieħu s-supplies tad-dinja kollha.  

ONOR. JUSTYNE CARUANA:  Xorob lil kulħadd.  

IS-SUR ANTOINE GALEA:  Issa biex nagħtik idea, fuel oil b’0.3% sulphur content jiswa daqs gas oil għax huwa premium grade u ma tistax tibblendjah imma trid tixtrih kif inhu għax tant huwa kwalità tajba li jgħidulu first run.  Jiġifieri dan kaxkar iż-żejt kollu mondjali.  Hawnehkk qed jagħtik il-kuntest, mhux qed jgħidlek li huwa ssupplixxa lill-Ġappun. Dak li qed nipprova ngħidlek.  

ONOR. LUCIANO BUSUTTIL:  Jiġifieri bqajna bir-rubbish aħna?

IS-SUR ANTOINE GALEA:  Għandkom raġun; hu beda jmur off-spec fis-sulphur.  

ONOR. JUSTYNE CARUANA:  Appuntu.  Jekk l-ispec tagħna tas-sulphur kien 0.7% u kien jaf li ma setax jissupplixxina bil-0.7% minħabba l-Ġappun, ma tarax li meta kkuntratta magħna u naqas, kien qed jagħmel hekk b’mod malizzjuż għax kien jaf li ma setax jissupplixxina bil-0.7% meta kuntrattwalment kien obbligat li jagħmel dan?  

IS-SUR ANTOINE GALEA:  Fil-verità, ħa nkunu fair, il-kuntratt ġie ffirmat qabel dak li ġara f’Fukishima.  

ONOR. JUSTYNE CARUANA:  Jiġifieri dan għamel il-kuntratt u kien jaf li għal perjodu ried jissupplixxina b’240,000 metric tonnes, skont schedule li hemm fuq il-kuntratt, bi fuel oil b’0.7% sulphur content.  As the contract went through fil-viġenza tiegħu, ġie punt fejn il-Ġappun kien qed jixtri imma essenzjalment meta l-Ġappun xtara, kien qed jixtri żejt committed mal-Enemalta.  Jien hekk qed nifhimha.  

IS-SUR ANTOINE GALEA:   Meta ffirmajna l-kuntratt, it-terremot ovvjament ma konniex nafu bih għax dan seħħ wara li ġie ffirmat il-kuntratt.  Meta seħħ dan Trafigura ma bdewx isibu premium grade 0.7% fuel oil biex jissupplixxi lilna – hemmhekk inti korretta – u kien qed jikteb lis-CEO and head of petroleum fuq il-biċċa xogħol waħda wara l-oħra.  Nirriferik għall-email – naħseb li mportanti taraha ħalli tieħu ftit kuntest ta’ x’kien qed jiġri –…

ONOR. LUCIANO BUSUTTIL:  Imma jekk il-Ġappun kien qed jordna l-0.3%, ma kienx qed jordna l-0.7% tagħna.  Allura kif tagħna kien off-spec?  

IS-SUR ANTOINE GALEA:  Għalkemm il-Ġappun, bħala pajjiż huwa ġeografikament żgħir, beda jordna fuel…  Imma fuel oil b’sulphur content ta’ 0.3% huwa xi ħaġa rari.  Meta jitlaqlek dan li jiġri huwa li ma jkollhomx biex jagħmlu l-blending għax huma li jagħmlu hu li jixtru taħlita ta’ fuel oil, imbagħad biex jiblendjawh għal 0.7% ikollhom bżonn żejt ta’ kwalità u dak ma bdewx isibuh għax kien kollu maħtuf mill-Ġappun.  Dik kienet l-issue.  Jien qed ngħid x’kien il-kuntest, ma jien qed niġġustifika lil ħadd; għamiltha ċara diġà d-darba l-oħra.  

ONOR. JUSTYNE CARUANA:  Imma magħna kienu diġà committed!  

IS-SUR ANTOINE GALEA:  Ħalli nirriferik ftit għal email ta’ Karl Camilleri li kien bagħat lil Damien Degiorgio, Philip Borg, Allan Micallef u kopja lil Peter Grima, wara li dawn fit-12 ta’ Frar 2011 qalulu li kellu kunsinna oħra off-spec Frar.  Jien ma kontx ikkupjat.  Hu rrispondihom hekk:

“Then I think a final warning is in order. If I recall correctly, this is the third instance.  Can someone make me the list under which contract term.  Thanks.”  

Imbagħad, lil Damien l-avukat, lil Philip li jaħdem il-petroleum division u lil Allan li kien CCO, qalilhom hekk:  

“I have already sent a very specific email on the matter to Trafigura – see above.  So, at this stage, I need to contemplate a way forward.  Options – Keep telling them off?  Stop the contract?  Ask for compensation or discounts?  Other options?  Please let me know.” 

Din l-email turini li dak iż-żmien din tant kienet problema li s-CEO lanqas kien jaf eżattament x’għandu jagħmel, kien indeċiż.
  
ONOR. JUSTYNE CARUANA:  Imma meta għandek dan il-kuntest fejn kulħadd qed jaqbel li dawn qishom – se ngħid il-kelma u qed nassumi r-responsabilità tagħha – daħku bina...  Kulħadd qed jikkonċedi li dawn daħku bina.  Kif stajna – u qed ngħid “stajna” biex ma nuimputa l-ebda ħtija li forsi mhijiex ġusta – neħduha daqshekk lightly $250,000…?

IS-SUR ANTOINE GALEA:  Le, $250,000....  Ħalli ngħidlek ħaġa.

ONOR. JUSTYNE CARUANA:  U baqgħu jieħdu l-kuntratti wara!  

IS-SUR ATNOINE GALEA:  Jiena lil Mark Russell ma ħadtu lightly xejn.  Jien għedtlu biex ma joqgħodx isemmili l-Ġappun u l-Libya.  Għedtlu li l-perjodu tal-iskużi kien qabżu u kien dejjaqna bihom. Għidtlu li I was drawing the line, għandu $0.25 miljun multa u l-$400,000 kienu l-minimum, bil-consequential damages.  Semmejtlu wkoll id-damages ambjentali li kien se jieħu fil-futur, għedtlu wkoll li jrid iġib il-0.7% average u għamilthielu ċara li jekk ikun hemm istanza waħda fejn jikser il-0.7% sulphur content, he will be kicked out.  U dawk huma t-termini li wżajt:  You will be kicked out.  Miegħu kont bl-iktar mod assertiv u ċar kristall, ma stajtx inkun iktar minn hekk.

ONOR. JUSTYNE CARUANA:  Imma fil-frattemp, kunsinni ta’ wara, kienu off-spec, jekk mhux bis-sulphur b’xi ħaġa oħra, jiġifieri dawn ma tgħallmux u xorta baqgħu jieħdu.  

IS-SUR ANTOINE GALEA:  Imma dik jassumi r-responsabilità tagħha min aċċettahom.  Jien fuq sulphur dħalt u qed nirrispondi fuq is-sulphur; jien ma nistax nirrispondi għas-CEO.  Anke fuq il-password, lanqas hija r-responsabilità tiegħi imma taċ-chairman u fil-fatt ninsab sorpriż kif liċ-chairman ma staqsjetuhielux u staqsejtuha lili.  

ONOR. JUSTYNE CARUANA:  Iċ-chairman liema wieħed?  

IS-SUR ANTOINE GALEA:  William Spiteri Bailey.  Lilu ma staqsejtuhx fuq il-password.  Jien qed nieħu ta’ kulħadd hawn, qed inħoss li qed nipprova nirrispondi ta’ kulħadd.  Jien inħoss d-dover li għandi nagħmilha però tapprezzaw li ma nistax nieħu responsibilitajiet fejn mhumiex tiegħi.  

ONOR. JUSTYNE CARUANA:  Nirreferik għall-email datata 11 ta’ Mejju 2011 bejn Karl Camilleri u Peter Grima u kont ikkupjat inti.  Peter Grima qed jgħid hekk:  

“Dear all

This seems to be typical of Trafigura and should in principle not be accepted.  If necessary, we should consider re-issue of the tender and subsequent cancellation of the Trafigura contract.” 

Din tkompli ma’ dik l-email li kkwotajt inti fejn jidher li intom kontu qbiltu li tieħdu linja li dawn you literally kick them out, però imma għal xi raġuni din ma saritx.  

IS-SUR ANTOINE GALEA:  Imma għedtlek għalfejn.  Jien għedtlu li jrid iġibha 0.7% average u ma jridx ikun hemm kunsinna oħra li teċċedi l-0.7%.  U dik saret; he met the agreement li ffirmajna miegħu.  Jiena deherli li ħadna decisive action.  Issa tista’ tgħidli lil domna ma ħadniha, imma jiena dħalt at the very last minute, jiġifieri dwar il-fatt li domna jrid jirrispondi għalih ħaddieħor.  Però meta dħalna, dħalna bis-sħiħ u s-sitwazzjoni rrimedjaniha.  

ONOR. JUSTYNE CARUNA:  Din l-email tal-11 ta’ Mejju 2011, mhijiex qed tirriferi għas-sulphur content imma qed tirriferi għal “unacceptable condradson carbon residue” li semmejtlek qabel.  Jiġifieri hawnhekk mhux fuq sulphur qed nitkellmu, imma fuq spec ieħor.  

IS-SUR ANTOINE GALEA:  U wara hemm l-email tiegħi – issa dan huwa qabel ma ħadna l-isteps, jiġifieri qabel ma mmultajnih – fejn qed ngħid lil Allan:  

“I think the communication to Trafigura is not adequate, in that it did not state that the Corporation  reserves the right to take steps to obtain financial remedy in relation to this non-conformity.  

We need to understand if this issue is something very serious or not.”  

Għax ovvjament jien ma nafx fuq il-carbon.  

“Last time, although the CEO accepted the non-conformity, presumably after obtaining the required explanations from Trafigura, we are facing another repetition.”. 

Jiġifieri jiena qed niġbed l-attenzjoni tas-CEO to draw the line.  Bir-rispett kollu, l-emails tiegħi huma kollha ċari kristall u jiena fuq li nagħmel jiena nista’ nirrispondi.  

ONOR. JUSTYNE CARUANA:  Iva, imma jien qed ngħidlek, u għedtlek qabel ukoll, li hawnhekk mhux fuq sulphur qed nitkellmu imma fuq il-carbon.  

IS-SUR ANTOINE GALEA:  Imma ġiet aċċettata mis-CEO and head of petroleum, jiġifieri jiena ma nidħolx fiha.  Dik ir-responsabilità hija ta’ ħaddieħor, staqsu lilu.  Nerġa’ ngħid li jien ma nistax nassumi r-responsabilità ta’ kulħadd!  

ONOR. JUSTYNE CARUANA:  F’dawn id-diskussjonijiet George Farrugia kellu xi rwol?  

IS-SUR ANTOINE GALEA:  Diskussjonijiet, f’liema sens?  

ONOR. JUSTYNE CARUANA:  Fuq li taċċettaw kunsinni off-spec, imbagħad fuq tal-multa?  

IS-SUR ANTOINE GALEA:  Ma nafx, trid tistaqsi lis-CEO Karl Camilleri.  Jiena ma nafx ngħidlek.  

ONOR. JUSTYNE CARUANA:  Jiġifieri qatt ma saru diskussjonijiet? Qed nistaqsi għax is-Sinj. Mercieca – u inti l-ewwel għedtilna li kellkom xi komunikazzjonijeit bejnietkom u anke hi kkonfermat li tkellmet ma’ xhieda oħrajn, jiġifieri m’aħna qed nisimgħu xejn ġdid –  qalet li kien hemm meeting fejn kien hemm preżenti George Farrugia, u jekk niftakar tajjeb anke inti, fejn ġiet diskussa din l-issue.  

IS-SUR ANTOINE GALEA:  Kien hemm erba’ uffiċjali tal-Enemalta, mhux jien biss.  Kien hemm Mark Russell akkumpanjat minn George Farrugia u erba’ uffiċjali ta’ Enemalta fejn għidnilu fuq din il-biċċa xogħol.  

ONOR. JUSTYNE CARUANA:  Li huma?

IS-SUR ANTOINE GALEA:   Jiena, Janice Mercieca, Allan Micallef u uffiċjal ieħor li bħalissa nsejt min kien.

ONOR. JUSTYNE CARUANA:  Jekk tiftakar, għidilna.  U George Farrugia kien hemm.

IS-SUR ANTOINE GALEA:   Iva kien qed jakkumpanjah u għednilu s-sitwazzjoni x’inhi.

ONOR. JUSTYNE CARUANA:  Jiġifieri ma’ George Farrugia tkellimtu.

IS-SUR ANTOINE GALEA:  Kien preżenti.

ONOR. JUSTYNE CARUANA:  Imma tkellimtu, mhux qagħad hemmhekk statwetta ma jagħmel xejn.  Ma qagħadx vażun!

IS-SUR ANTOINE GALEA:  Kif stajt tara mill-file, il-korrispondenza kienet prinċipalment ma’ Mark Russell.  Ma’ George Farrugia ma kienx hemm korrispondenza, kien jiġi kkupjat però....

ONOR. JUSTYNE CARUANA:  Hawn korrispondenza.

IS-SUR ANTOINE GALEA:  George Farrugia kien aġent, jiddeċiedi...

ONOR. JUSTYNE CARUANA:  Jiġifieri George Farrugia ma qal xejn f’dan il-meeting?

IS-SUR ANTOINE GALEA:  George Farrugia fuq kwalità ma kienx jidħol.  Ir-responsabilità kienet tat-traders, jiġifieri ta’ Trafigura.  George Farrugia m’għandux il-kompetenzi biex....

ONOR. JUSTYNE CARUANA:  Allura fiex kien jidħol George Farrugia?

IS-SUR ANTOINE GALEA:  Huwa aġent; kien jiġi jakkumpanja...  Jien ma nistax lill-aġent ngħidlu biex jitlaq ‘il barra, però d-diskussjonijiet saru ma’ Mark Russell.

ONOR. JUSTYNE CARUANA:  Imma għalxiex kien joqgħod hemm George Farrugia?  Kien jikkontribwixxi fid-diskussjoni?  Kien jaqbeż?  Kien jintervjeni?  

IS-SUR ANTOINE GALEA:  Milli niftakar jien, meta saħnet il-qiegħa – għax saħnet il-qiegħa – ipprova jikkalma s-sitwazzjoni.  Ma niftakarx iktar.  

ONOR. JUSTYNE CARUANA:  X’jiġifieri saħnet il-qiegħa?

IS-SUR ANTOINE GALEA:  Meta aħna għidnilu li s-sitwazzjoni trid tiġi nnormalizzata kien dar fuq Mark Russell u qallu li aħjar jitkellmuha aktar tard.  Dak il-ħin semgħuna biss, ma tawniex reazzjonijiet.  

ONOR. JUSTYNE CARUANA:  Jiġifieri inti qed tgħid li George Farrugia tkellem ma’ Mark Russell u kkalmah. 

IS-SUR ANTOINE GALEA:  Biex jikkalma s-sitwazzjoni qed ngħid, mhux jikkalma lil Mark Russell.

ONOR. JUSTYNE CARUANA:  Ikkalma s-sitwazzjoni billi anke intervjena magħkom ukoll?

IS-SUR ANTOINE GALEA:  Le, miegħi ma ntervjenix.  Ma kienx hemm intervent.  

ONOR. JUSTYNE CARUANA:  Magħkom jiġifieri Enemalta.

IS-SUR ANTOINE GALEA:  Jiena għan-nom tiegħi nista’ nirrispondi, Onorevoli.

ONOR. JUSTYNE CARUANA:  Però kont hemmhekk, kontu erba’ uffiċjali.

IS-SUR ANTOINE GALEA:  Jien għan-nom tiegħi nista’ nitkellem.  Ma’ min intervjena George Farrugia ma nafx, però miegħi ma ntervjenix.

ONOR. JUSTYNE CARUANA:  Tiftakar ma’ min intervjena?

IS-SUR ANTOINE GALEA:  Le, ma nafx.  Jien qed nirrispondi għan-nom tiegħi.  

ONOR. JUSTYNE CARUANA: Però inti kont hemmhekk.

IS-SUR ANTOINE GALEA:  Iva, fil-meeting.  

ONOR. JUSTYNE CARUANA:  Ma’ min intervjena George Farrugia?  Ma’ min tkellem?

IS-SUR ANTOINE GALEA:  Waqt il-meeting magħna lkoll.

ONOR. JUSTYNE CARUANA:  Miegħek ukoll.

IS-SUR ANTOINE GALEA:  Iva.

ONOR. JUSTYNE CARUANA:  Meta qed tgħidli mal-oħrajn – għax inti qed tgħid li tirrispondi għalik imma imma inti kont hemmhekk; dak ngħidulu xhud oculare u allura trid tixhed fuq dak li qed nistaqsik –  pereżempju ma’ Janice Mercieca tkellem?

IS-SUR ANTOINE GALEA:  Dan kien meeting bejn sitta minn nies....

ONOR. JUSTYNE CARUANA:  Aħna wkoll hawnhekk qegħdin meeting, imma bħalissa qed nitkellmu jien u inti.  Ftit ilu kont qed titkellem mal-Onor. Busuttil. 

IS-SUR ANTOINE GALEA:  Jekk tkellimx ma’ Janice Mercieca fuq meeting li sar sentejn ilu diffiċli biex niftakar!

ONOR. JUSTYNE CARUANA:  Imma inti għandek memorja tajba Alla jbierek.

IS-SUR ANTOINE GALEA:  Imma bil-karti.  M’għandix Minuti tal-meeting, kif tista’ tobsor.  Li nista’ ngħid, kien meeting fejn we set the agenda u għidnilu, nerġa’ ngħid lil Mark Russel, to draw the line.  L-istance tagħna ħadmet għax minn dakinhar ma kienx hemm iktar fuel off-spec f’dak li jirrigwarda sulphur.  

ONOR. JUSTYNE CARUANA:   U l-aġenda min issettjaha?  Ma min ftehemtuha?

IS-SUR ANTOINE GALEA:  Ma kienx hemm aġenda għax aħna għidnilu l-messaġġ tagħna x’kien.  Il-messaġġ kien li ma jistax jibqa’ sejjer hekk.  

ONOR. JUSTYNE CARUANA:  Jiġifieri qabel il-meeting kien jaf fuq xiex se titkellmu.  

IS-SUR ANTOINE GALEA:  Nassumi li kien jaf.

ONOR. JUSTYNE CARUANA:  Hemm email oħra, li fornejtuna biha intom stess, datata 8 ta’ Lulju, 2011 mibgħuta mingħand Karl Camilleri lil Philip Borg.  To be fair, inti m’intix qiegħed fiha.  Qegħdin isemmu l-Libyan crisis.  L-ewwel nett, naqblu li aħna ma nixtrux crude oil?

IS-SUR ANTOINE GALEA:  Le, crude oil ma nixtrux.  

ONOR. JUSTYNE CARUANA:  U mil-Libja crude oil tixtri normalment.

IS-SUR ANTOINE GALEA:  Iż-żejt kollu mill-crude oil joħroġ.  Il-Libja għandha very good low sulphur crude oil.

ONOR. JUSTYNE CARUANA:  Imma aħna ma nixtrux crude oil.  Aħna nixtru d-derivatives.

IS-SUR ANTOINE GALEA:  Fuel oil nixtru; il-crude oil tirraffinah u joħroġ fuel oil, petrol, diesel, etc...

ONOR. JUSTYNE CARUANA:  Hekk hu.  Tgħallimt ftit issa!	 

IS-SUR ANTOINE GALEA:  Din l-email ta’ Karl Camilleri, tista’ forsi taqrahieli għax ma nafx għal liema waħda qed tirriferi?

ONOR. JUSTYNE CARUANA:  Din tibda minn paġna enumerata 12, tkompli fil-paġna ta’ warajha, imbagħad terġa’ tkompli fil-paġna ta’ ħdejha.  Din qiegħda fuq il-level of sulphur emissions.  Tista’ tispjegalna ftit.

IS-SUR ANTOINE GALEA:  Kif għedt inti, jiena ma kontx ikkupjat f’din l-email.  Hawnhekk qed jgħid lil Philip:  

“At this stage Philip contact George – the fact that we are off the limits is worrying and we need guarantees not promises that the next shipments will need to be altered in qty and quality.  Ask Peter what we need to expect as shipments in order to fall back within the limits and set an agreement with Trafigura.  Notify that at this stage due to the number of times we had so many issues, this will be taken into consideration during the next bids.”.

Hawnhekk qed jikteb Karl Camilleri lil Philip Borg, Peter Grima, Ray Cremona u copied to Jesmond Drago u Edwin Gauci.

ONOR. JUSTYNE CARUANA:  Naqblux li kien hemm concerns li bis-supply ta’ fuel li kienu qed jagħtuna Trafigura konna qed niksru l-liġijiet tal-emissions?

IS-SUR ANTOINE GALEA:  Hekk hu.

ONOR. JUSTYNE CARUANA:   U minn din il-korrispondenza jirriżulta li tant kienet eskalat is-sitwazzjoni, li kien hemm ċertu tħassib serju anke mal-awtoritajiet, anke minħabba multi. 

IS-SUR ANTOINE GALEA:  Hawnhekk jekk qed nifhem sew, jidher li nfurmaw lill-MEPA li kellhom din il-problema.  Fil-fatt hawnhekk qed jgħidlu “for such a high exceedance from 0.7% we will have to inform MEPA”.  Jiġifieri l-MEPA ġiet infurmata.  

ONOR. JUSTYNE CARUANA:   Jiġifieri qed nifhem sew li l-concerns kienu għaliex konna qed nixtru – u ovvjament anke konna qed nużaw – żejt li minħabba l-high sulphur content, kien qed ikun kawża ta’ tniġġiż mhux biss għall-arja, imma wkoll anke għas-saħħa tal-bniedem?  

IS-SUR ANTOINE GALEA:  Ovvjament jien m’inie espert, però s-sulphur għandu effett fuq it-tniġġiż.

ONOR. JUSTYNE CARUANA:  Jiġifieri that was the main concern.  

IS-SUR ANTOINE GALEA:  Però irrid niġbed l-attenzjoni li wara li rnexxielna nieħdu dik l-istance li ħadna, kien hemm deliveries anke ta’ 0.4% sulphur content, jiġifieri it made up għax jekk imbagħad taħraq 0.4%, dak huwa huwa aħjar minn 0.7%.

ONOR. JUSTYNE CARUANA:  Però in the time being, sakemm qed taħraq il-0.9%, l-emissions se jkunu ta’ 0.9%.  

IS-SUR ANTOINE GALEA:  Iva, hemmhekk għandek raġun.

ONOR. JUSTYNE CARUANA:  Ħalli nkomplu iktar.  Hawn korrispondenza oħra datata 16 ta’ Awwissu, 2011 mingħand George Farrugia lil Karl Camilleri u copied liċ-chairman.  Hawnhekk jibda billi jgħid “Dear Karl, hope you are well”.  Imbagħad hemm żewġ paragrafi u fil-paragrafu ta’ wara jgħid:  

“Please note that Trafigura are ready to come over as to discuss face to face this market situation and the timing needed for the market to stabilize mainly due to Libyan crude and refined products availability.”.

Dan il-meeting “to discuss face to face” taf jekk sarx?
IS-SUR ANTOINE GALEA:  M’għandix idea; dik lil Karl Camilleri trid tistaqsiha.  Kif diġà għidtlek jien kelli meeting fejn kien hemm erba’ uffiċjali, dik niftakarha.  L-uffiċjal l-ieħor li kien preżenti ftakart issa min kien, Edwin Gauci.  Fil-fatt konna jien, Edwin Gauci, Allan Micallef u Janice.  U kien hemm Edwin Gauci għaliex Peter Grima kien imsiefer, allura daħal minflok Peter Grima.  Dwar meetings li kellu s-CEO trid tistaqsi lilu għax ma nafx x’meetings għamel is-CEO, ma nżommlux l-aġenda jiena.  

ONOR. JUSYTNE CARUANA:  Però meta kellek il-meeting inti ma kontx waħdek, kien hemm erba’ persuni oħra.  F’dan il-każ, peress li dan qed jitlob meeting miegħu biss, hija xi ħaġa regolari jew normali?

IS-SUR ANTOINE GALEA:  Ma nistax nikkummenta għax jien ma nafx x’kien normali għas-CEO.  Jiena naf x’kien normali għalija, però ma nafx x’kien normali għas-CEO.  

ONOR. JUSTYNE CARUANA:  Imma għalik normali li jkun hemm meeting one-to-one ma’ trader jew aġent?

IS-SUR ANTOINE GALEA:   Ma nafx effettivament kienx waħdu s-CEO, forsi kien hemm uffiċjal ieħor.  Jien ma nistax ngħid x’kien normali għas-CEO u m’iniex komdu nirrispondi għax ma nafx.

ONOR. JUSTYNE CARUANA:  Mela ejjew induru ftit fuqek.  Inti one-to-one meetings ma’ xi trader jew aġent kellek?

IS-SUR ANTOINE GALEA:  Jiena l-one-to-one meetings kont nevitahom.

ONOR. JUSTYNE CARUANA:  Imma kien ikollok?
IS-SUR ANTOINE GALEA:  Le, ma jidhirlix li kelli.  

ONOR. JUSTYNE CARUANA:  Qatt ma kellek?

IS-SUR ANTOINE GALEA:  Ma nistax neskludi li kien hemm xi ħadd li rani, kellimni u....

ONOR. JUSTYNE CARUANA:  Mhux rak u kellmek, qed nistaqsik fuq meetings.

IS-SUR ANTOINE GALEA: Ma niftakarx li kelli one-to-one meetings.  

ONOR. JUSTYNE CARUANA:  Ma tiftakarx, imma ma teskludix.

IS-SUR ANTOINE GALEA:  Kważi neskludi għax, kif għedtlek, il-meetings li kelli bl-uffiċjali.  Ma neskludix kategorikament għax forsi kien hemm xi emerġenza xi darba, però ma niftakarx li kelli.  U hawnhekk ħriġna l-emails kollha u m’hawnx istanza waħda fejn isemmi li jien kelli meeting waħdi, jiġifieri trid taprezzaha wkoll dik, Onorevoli.

ONOR. JUSTYNE CARUANA:  Jiena fuq x’hawn hawnhekk nista’ nistaqsi, fuq li m’hawnx hawnhekk kulħadd jispekula.  

IS-SUR ANTOINE GALEA:  Hawnhekk hawn mill-inqas 400 email.

ONOR. JUSTYNE CARUANA:  Hemm email oħra dated 19th August, 2011 mibgħuta minn Allan Micallef – u issa nistaqsih ukoll la jidher hu – lil Karl Camilleri fejn qed jgħidlu hekk:  

“The contract is very clear about the quality of fuel (Clause 4).   It is also very clear that every consignment should be delivered with 0.7% sulphur content (Clause 6).  To this effect, I do not agree with Erica’s interpretation below of Clause 6.  In opinion we have every right not to accept consignments when they are off-spec, since this inherently constitutes a breach of the contract.”.

IS-SUR ANTOINE GALEA:  Jien  hemmhekk deherli li Alan kien qed jieħu stance pożittiva li jinsisti mas-CEO biex jieħu stance iktar agressiva.  Jien dejjem kont – u naħseb inti, Onorevoli, tidher li dħalt f’dettall kbir fuq dan il-file u allura dan ċertament li rajtu – very agressive mas-CEO biex jieħu stance.  U meta Allan Micallef ħa l-istess stance agressiva li kont qed nieħu jien, kont bgħattlu privately – ovvjament ma kkupjajtx lis-CEO – u għedtlu “prosit” tal-istance li kien ħa.

ONOR. JUSTYNE CARUANA:  Ma nafx jekk hux minnu li qed tgħid hekk għax ma nistax nara....  

IS-SUR ANTOINE GALEA:  Imma hemm il-kelma “prosit” fil-bidu tal-email Onorevoli.

ONOR. JUSTYNE CARUANA: Però il-“prosit” waħedha għandi, jiġifieri I take your word for it.

IS-SUR ANTOINE GALEA:  Imma l-“prosit” lilu  bgħattha, qiegħda ċara li lilu bgħattha.

ONOR. JUSTYNE CARUANA:  Però il-fatt li għandek inġinier qed jgħid li “every consignment should be delivered with 0.7% sulphur content”...  Jien din tal-average u li qiskom qed tgħidulhom grazzi għax kien hemm xi stanza fejn tawkom żejt bil-0.48% fuel content....

IS-SUR ANTOINE GALEA:  Jiena lil ħadd m’għedt grazzi ħadd.  Jiena m’għedtlekx li mhux kull consignment kellu jkun hemm, qatt m’għedtlek li mhux kull consignment kellu jkun hekk u dan ikkonfermajtu iktar minn darba.  U lil Allan, talli qal hekk, għedtlu prosit.  Jien qed ngħidlek li r-responsabilità li jaċċettahom kienet tas-CEO and head of petroleum.  Jiġifieri bir-rispett kollu, din lilu trid tindirizzaha.  Jien m’iniex qed ngħid li Karl Camilleri aċċettahom għax aċċettahom, trid tara l-istanzi li kien hemm.   Dak iż-żmien kien hemm emerġenza tal-Japan, però hu responsabbli u jien ma nistax nirrispondi għal Karl Camilleri, daqskemm ma nistax nirrispondi fuq il-password għaċ-chairman, għalkemm ippruvajt nirrispondi mill-aħjar li stajt.

ONOR. JUSTYNE CARUANA:  Però minkejja l-prositijiet u minkejja li fil-prinċipju u fid-diskors qed taqblu, donnu li intom xtaqtu azzjoni aktar ħarxa minn dik li ttieħdet.  Qed nifhem sew?

IS-SUR ANTOINE GALEA:  Aħna lis-CEO konna qegħdin nappellawlu biex jieħu azzjoni aktar ħarxa li mbagħad fil-verità ħa.

ONOR. JUSTYNE CARUANA: Qed nifhem sew li minkejja li wasaltu għal din il-multa ta’ $250,000 – u qed neħodha anke mill-body language tiegħek – inti ma kontx sodisfatt biha?

IS-SUR ANTOINE GALEA:  Il-body language tiegħi ovvjament ma nafx....  Mas-CEO għall-bidu $100,000 konna ftehemna u jien għedtlu li għandna mmorru iktar heavy u l-$400,000 kienet minimum plus consequential damages, plus “hekk”, plus “hekk” u plus “hekk” u kien hemm ukoll l-understanding – u fl-email toħroġ – li jekk ikun hemm istanza oħra wara n-Nord Fast, jitkeċċew Trafigura u din għedtha quddiem George Farrugia bl-iktar mod ċar kristall.  F’dak il-meeting ma kienx hemm preżenti s-CEO, dak il-meeting ma’ Mark Russell kont għajjattu jien u għamiltha ċara kristall li jekk jerġa’ jagħmilha he will be kicked out.  

ONOR. JUSTYNE CARUANA:  U fil-frattemp tawkom tliet supplies oħra off-spec.

IS-SUR ANTOINE GALEA:  Imma, Onorevoli, trid tkun daqsxejn fair miegħi.  Jiena fuq 0.7% sulphur qed nitkellem.  Issa jekk xi ħaddieħor aċċetta....

ONOR. JUSTYNE CARUANA:  Imma inti fuq qiegħed fl-FPC?

IS-SUR ANTOINE GALEA:  Iva.

ONOR. JUSTYNE CARUANA:  Ara jekk iniex hux qed ngħid sew li fl-FPC, meta intom taraw il-bids u taraw l-offerti li jiġu sottomessi, intom taraw l-ispecifications.

IS-SUR ANTOINE GALEA:  Hekk hu.

ONOR. JUSTYNE CARUANA:  Ma tarawx is-sulphur biss imma taraw id-density, taraw l-aromethics, jiġifieri taraw affarijiet oħrajn.  Teħux għalik, imma li tiġi tgħidli bis-sodium u dawn l-affarijiet ma tafx....  They should ring a bell għax inti qed tagħmel awarding tal-bids lil traders abbażi ta’ dawn l-affarijiet.  

IS-SUR ANTOINE GALEA:  Forsi m’iniex qed nispjega ruħi sew.  Jien qed ngħidlek b’mod l-iktar ċar kristall li r-responsabilità ta’ dak hija tas-CEO and head of petroleum, mhijiex ir-responsabilità tal-FPC u wisq inqas hija r-responsabilità tas-CFO.  Jien m’iniex il-persuna li niddeċiedi, jekk ikun hemm off-spec, naċċettahx jew le.  Inti hawnhekk għamilt analiżi dettaljatissima u dħalt fiha u ċert li tasal għall-konklużjoni li hu kien il-persuna responsabbli li jaċċetta jew le l-off-spec.  Minn hawnhekk toħroġ, Onorevoli.  Jiġifieri rridu nkunu ċari li la kien l-FPC, la kien Antoine Galea u lanqas kien Allan Micallef, imma kien is-CEO and head of petroleum li kellu dik ir-responsabilità.  

ONOR. JUSTYNE CARUANA:  Jiġifieri qed nitkellmu fuq Karl Camilleri meta wasalna għall-istadju tal-kunsinna.  Però qabel, fi stadju ta’ FPC, meta intom qed tevalwaw l-offerti biex taraw lil min se tagħtuhom...  Fil-proċess li ġie spjegat lilna fir-rapport tal-Awditur, u ġie kkonfermat ukoll minn xhieda oħra, waqt li tkunu qed tanalizzaw il-bids biex taraw min hu l-iktar favorevoli u lil min se trebħuh, tidħlu wkoll fl-ispecifications skont kif titolbu intom.

IS-SUR ANTOINE GALEA:  Imma nidħlu f’numri.  Jekk ikun hemm xi spec, imbagħad nitolbu parir.  

ONOR. JUSTYNE CARUANA:  Meta inti għandek numru għandek range minn ammont sa ammont.  Naqblu?

IS-SUR ANTOINE GALEA:  Hekk hu.

ONOR. JUSTYNE CARUANA:  Jiġifieri ma jkollokx is-sodium u s-sulphur biss imma jkollok id-density u affarijiet oħrajn.  Jiġifieri meta jien qed nistaqsik fuq is-sodium content  u fuq il-carbon, inti taf fuq xiex qed inkellmek.

IS-SUR ANTOINE GALEA:  Le, jiena m’iniex il-bniedem tekniku.

ONOR. JUSTYNE CARUANA:  Lanqas jien, però naħseb li meta jien insemmilek is-sodium, is-sulphur  u l-carbon, inti familjari magħhom ħafna iktar milli familjari magħhom jien.

IS-SUR ANTOINE GALEA:  Kif diġà għedtlek, jien nirrispondi għall-affarijiet li jien responsabbli tagħhom.  Ma nistax nirrispondi....

ONOR. JUSTYNE CARUANA:  Qed nitkellem fi stadju ta’ FPC u inti membru tal-FPC.  Jiġifieri qed tgħidli li inti membru tal-FPC m’għandekx x’taqsam mal-għażla?

IS-SUR ANTOINE GALEA:  Le, agħtini ċans nirrispondik.  Inti għandek il-lista tal-ispecs li hija mandatorja.  Imbagħad għandek il-mandatory clauses u l-non-mandatory clauses.  Jekk hija mandatorja, il-bidder, jekk se jissuplixxi off-spec jiġi skwalitfikat.  Jiġifieri it’s simple, ma tridx tagħmel analiżi teknika.  Fil-każ li jkun hemm spec u mhux mandatorju...

ONOR. JUSTYNE CARUANA:  Such as?

IS-SUR ANTOINE GALEA:  Ma nafx ngħidlek għax kif għedtlek, m’iniex tekniku.  Fil-każ li jkun hemm spec u mhux mandatorju, jiġi aċċettat jew le wara spegjazzjoni teknika.  Jiġifieri biex tkun fl-FPC ma tridx tkun chemist!  Nagħmluha sempliċi, ma noqogħdux nidħlu kif qed tgħid inti fid-dettalji.  Hemm mandatory u non-mandatory clauses; dawk li huma mandatory iridu jiġu esegwiti.

ONOR. JUSTYNE CARUANA:  Imma qed naqblu li l-ispecs ikunu parti mill-proċess li tagħmlu fl-FPC.

IS-SUR ANTOINE GALEA:  Imma l-ispecs ma jagħmilhomx l-FPC.

ONOR. JUSTYNE CARUANA:  M’iniex qed ngħid li jagħmilhom l-FPC, imma intom ikolkom l-ispecs li l-bidder irid jiffittja fihom.

IS-SUR ANTOINE GALEA:  Kif għedtlek, mandatory or non-mandatory.  

ONOR. JUSTYNE CARUANA:  Jiġifieri meta inti qed tara x’qed joffri l-bidder, inti quddiemek ikollok ir-ranges.

IS-SUR ANTOINE GALEA:  Jien ma nidħolx fir-ranges għax jien...

ONOR. JUSTYNE CARUANA:  Allura kif se tagħżel bidder minn ieħor għax wieħed within spec u l-ieħor off-spec?

IS-SUR ANTOINE GALEA:  Sempliċi.  Jekk dawk l-ispecs huma mandatorji, irid jikkonferma li he will meet them.  Dawk huma mandatory u jiktiblek “yes” ħdejthom.  La jiktiblek “yes” allura m’għandekx problemi.  Jiġifieri ma tridx tkun tekniku.

ONOR. JUSTYNE CARUANA:  Il-“yes” fejn ikunu?  Għandek is-sulphur, id-density, is-sodium...

IS-SUR ANTOINE GALEA:  Qed induru fl-istess ċirku!  Qed nagħmilhielek ċara...  Naħseb li aktar ċara minn hekk ma nistax inkun!  Ir-responsabilità ta’ jekk jaċċettax jew le hija tas-CEO and head of petroleum.  Ċara kristall!  Għedtha sitt darbiet u nibqa’ ngħidha ad nauseum!

ONOR. JUSTYNE CARUANA:  Imma inti qed titfixkel fl-istadju.  Int qed issemmi fl-aċċettazzjoni ta’ meta jkun ingħalaq il-kuntratt, iffirmat, u ġejja s-supply.  Imma jien qed nistaqsik fuq qabel, fl-awarding of tender.

IS-SUR ANTOINE GALEA:  Ir-responsabilità ta’ dik hija tal-bidder.

ONOR. JUSTYNE CARUANA:  Meta inti għandek it-ticking of the boxes għandek ċerti elementi li jridu jkunu hemmhekk, fosthom 0.7% sulphur, is-sodium, u d-density.  L-iktar importanti huma dawk it-tlieta.  Hux hekk?

IS-SUR ANTOINE GALEA:  Jekk humiex l-iktar importanti ma nafx ngħidlek.  Is-sulphur huwa l-iktar importanti.

ONOR. JUSTYNE CARUANA:  Però s-sodium ukoll.

IS-SUR ANTOINE GALEA:  Dwar is-sodium ma nafx ngħidlek.

ONOR. JUSTYNE CARUANA:  Is-sodium jikkawża corrosion fl-apparat u l-makkinarju tal-Enemalta.

IS-SUR ANTOINE GALEA:  Imma trid tara l-element ta’ sodium li għandek.  Jien naħseb li l-iktar importanti dejjem huwa l-aspett ambjentali.  Jiġifieri s-sulphur u dawk li għandhom impatt fuq l-ambjent, huma l-iktar importanti.

ONOR. JUSTYNE CARUANA:  Però is-sodium ukoll!

IS-SUR ANTOINE GALEA:  Issa dik jgħidhielek bniedem tekniku; kif għedtlek m’iniex il-persuna kompetenti.

ONOR. JUSTYNE CARUANA:  Fhimtek.  Ħalli nkomplu.  Il-ġimgħa l-oħra tkellimna wkoll fuq il-fuel procurement policy u inti wrejtna dokument – fil-każ li kien hemm ta’ meta ċemplu Totsa għax ma ħadux il-tender – fejn kien hemm dan in-numru tat-telefon.  Għedtilna li mad-dokument ikun hemm in-numru tat-telefon tal-uffiċċju tieġħek.  Hux hekk?

IS-SUR ANTOINE GALEA:  Iva.

ONOR. JUSTYNE CARUANA:  Dik hija parti mill-policy li jkun hemm in-numru tat-telefon tas-CFO?

IS-SUR ANTOINE GALEA:  Ma nafx jekk hijiex parti mill-policy.  Żgur li hija prassi aċċettata u kienet ilha hemmhekk is-snin.  

ONOR. JUSTYNE CARUANA:  Tas-CFO?

IS-SUR ANTOINE GALEA:  Mhux tas-CFO biss imma anke ta’ Philip Borg, jiġifieri l-parti teknika u l-parti finanzjarja.

ONOR. JUSTYNE CARUANA:  Meta għamlu kuntatt miegħek Totsa kien by email?  

IS-SUR ANTOINE GALEA:  Bit-telefon u bl-email.

ONOR. JUSTYNE CARUANA:  Però l-fatt li għamlu kuntatt miegħek bit-telefon u mhux via email...

IS-SUR ANTOINE GALEA:  Bit-tnejn għamlu kuntatt.

ONOR. JUSTYNE CARUANA:  Jien fhimt li l-ewwel sar kuntatt telefoniku.  Jekk miniex qed ngħid sew għidli li m’iniex qed ngħid sew.

IS-SUR ANTOINE GALEA:  Kollox sew.

ONOR. JUSTYNE CARUANA:  Imbagħad poġġejtu kollox in writing, però l-ewwel saret diskussjoni telefonika.

IS-SUR ANTOINE GALEA:  Sewwa.

ONOR. JUSTYNE CARUANA:  Ma tarahiex stramba li...  At the end of the day dan xorta sar kollox bil-mitkub.  Allura kif it-telefonata ppreċediet l-emails?  Ma setgħetx intbagħtet email mill-ewwel?

IS-SUR ANTOINE GALEA:  Dik trid tistaqsiha lilu.  Il-query tiegħu kienet li ma rċeviex read receipt.  

ONOR. JUSTYNE CARUANA:  Dik allright.  Jien fuq it-telefonata qed nistaqsik.

IS-SUR ANTOINE GALEA:  Issa jekk kellux jibgħat email jew iċempel trid tistaqsiha lilu.  Ovvjament  jien ma nistax nirrispondi għal ħaddieħor.

ONOR. JUSTYNE CARUANA:  Imma huwa normali li trader iċempel lis-CFO?

IS-SUR ANTOINE GALEA:  Le, mhijiex normali.  Fil-fatt għalhekk jien, b’korettezza insistejt imbagħad li jrid jagħmilha in writing  għax bit-telefon jien ma kontx se nieħu azzjoni.  U hekk għamel.

ONOR. JUSTYNE CARUANA:  Jien jinkwetani dak li hemm fir-rapport tal-Awditur, ċioè li kien hemm kuntratti li ġew awarded lil Totsa meta jidher li ma kenux l-iktar favorevoli.  Waħda partikolari li ntagħżlu Totsa kien minħabba l-credit terms u l-perijodu ta’ delivery.

IS-SUR ANTOINE GALEA:  Le, imma dik imbagħad kien hemm konstatazzjoni...  Inti qed tgħid tal-Fairdeal naħseb.  

ONOR. JUSTYNE CARUANA:  Iva.

IS-SUR ANTOINE GALEA:  Dik wara kkonstatajna li kien hemm is-security stock u ma kienx compliant fis-security stock, jiġifieri kien jiġi skwalifikat ukoll.  Barra minn hekk, kien hemm ukoll – u din għedtha d-darba l-oħra – kien hemm il-każ tas-security stock.

ONOR. JUSTYNE CARUANA:  Però każ minnhom kien fuq il-credit terms.

IS-SUR ANTOINE GALEA:  Le, dik tal-istess waħda.  Rigward credit terms irridu ngħidu li għal korporazzoni b’cash flow limitata bħall-Enemalta l-credit terms huma importanti.  Però kien hemm iktar minn hekk.

ONOR. JUSTYNE CARUANA:  Però meta jkun hemm dak it-tip ta’ tfehim, ovvjament ikun hemm rata ta’ imgħax li trid titħallas, fis-sens li pereżempju minflok tħallas within 30 days, tħallas within 60 days imma jkun hemm rata ta’ imgħax.

IS-SUR ANTOINE GALEA:  Le, Trafigura kienu jagħtina 60 days interest free.  Sal-lum ħadd ma jagħtina 60 days interest free, jiġifieri m’hawn l-ebda supplier bħalissa li jagħtina 60 days interest free bħalma kienu jagħtuna Trafigura.

ONOR. JUSTYNE CARUANA:  Però imbagħad on the other hand jagħtukom 0.9% sulphur.

IS-SUR ANTOINE GALEA:  Dik diġà tkellimniha.

ONOR. JUSTYNE CARUANA:  Ħalli nerġa’ nistaqsik fuq l-FPC.  Fl-FPC kontu tkunu quite a group of people.  Dwar id-direzzjoni dwar kif għandu jintagħżel wieħed u mhux ieħor, min kien jieħu l-lead fuqha?

IS-SUR ANTOINE GALEA:  Id-diskussjoni dejjem tiġi lead miċ-chairman.

ONOR. JUSTYNE CARUANA:  Iċ-chairman jieħu l-lead.

IS-SUR ANTOINE GALEA:  Aħna nkunu qed niċċekkjaw il-bids, ma nkunux pasturi hemmhekk; induru maċ-chairman u b’responsabilità nagħżlu l-aħjar.

ONOR. JUSTYNE CARUANA:  Però ċ-chairman jieħu l-lead.

IS-SUR ANTOINE GALEA:  Iva.

ONOR. JUSTYNE CARUANA:  F’dawn il-proċeduri issemmew ukoll persuni oħra li kienu qishom involuti.  Pereżempju, is-Sur Pierre Carabott.  Inti tafu?

IS-SUR ANTOINE GALEA:  Is-Sur Pierre Carabott kien policy manager fil-Ministeru ta’ Dott. Austin Gatt.

ONOR. JUSTYNE CARUANA:  Fi żmienek.

IS-SUR ANTOINE GALEA:  Naħseb li lħaqtu ftit ħafna kemm kont ili l-Enemalta għax jidhirli li wara ftit xhur, forsi tlieta jew erba’ xhur, kien inbidel il-ministru u ġie bħala ministru tal-Enemalta, Tonio Fenech.    

ONOR. JUSTYNE CARUANA:  Is-Sur Carabott xi darba attenda xi laqgħat in konnessi ma’ xiri ta’ żejt?

IS-SUR ANTOINE GALEA:  Jien qatt ma rajt lil Pierre Carabott jattendi laqgħat tal-FPC.

ONOR. JUSTYNE CARUANA:  Qatt ma rajtu.

IS-SUR ANTOINE GALEA:  Le, qatt ma rajtu.

ONOR. JUSTYNE CARUANA:  Qatt daħal f’xi kwestjoni relatata max-xiri taż-żejt?

IS-SUR ANTOINE GALEA:  Lili qatt ma kellimni fuq FPC.

ONOR. JUSTYNE CARUANA:  Jekk fhimt sew, is-Sur Camilleri kien qalilna li x-xogħol tas-Sur Pierre Carabott kien li jagħmel vetting tal-press releases tal-Enemalta.

IS-SUR ANTOINE GALEA:  Ma jidhirlix.  Ma nafx.  Jekk huwa hekk ovvjament Karl Camilleri suppost jaf, però qatt ma smajtha din.  Ma kontx naf biha.

ONOR. JUSTYNE CARUANA:  Jiġifieri inti ma tafx x’kien l-input tas-Sur Pierre Carabott?

IS-SUR ANTOINE GALEA:  Kien policy manager.

ONOR. JUSTYNE CARUANA:  Però l-involviment tiegħu fl-operat, fir-running tal-Enemalta, x’kien?

IS-SUR ANTOINE GALEA:  Fuq ir-running tal-Enemalta trid tistaqsi lil Karl Camilleri għax hu kien imexxi l-Enemalta mhux jien.  Li nista’ ngħidlek huwa li fuq finanzi ma tantx kien jindaħal, ġieli kien iċempel biex jekk ikun hemm xi problema jistaqsini x’soluzzjoni sibna, speċjalment fuq mistoqsijiet parlamentari, eċċ.  Però, lili ma kienx ikellimni fuq ir-running of the corporation għax ovvjament mhux jien immexxiha l-korporazzjoni.  Kien iċempilli ħafna fuq mistoqsijiet parlamentari biex jara li dawn jiġu mwieġba, eċċ, però mhux ir-running of the corporation.  Jien ovvjament ma mmexxiex il-korporazzjoni, immexxi l-finanzi.

ONOR. JUSTYNE CARUANA:  Ħalli nerġa’ nistaqsik fuq dak il-każ ta’ meta daħlet l-email u ċemplulek, eċċ.  L-Inġinier Karl Camilleri kien qal li kien pjuttost aggressiv miegħek u donnu kien irrabja ħafna miegħek.  Tikkonfermah dan?

IS-SUR ANTOINE GALEA:  Però kif għedt id-darba l-oħra – u naħseb li kont ċar – jien kont ċempilt lil Karl Camilleri biex ninfurmah u hu qalli li ma kellix ngħidilhom li aħna ma rċevejniex il-bid u beda jgħajjat fuq it-telephone.  Fis-sottomissjoni quddiemkom qisu ta x’jindika li beda jgħajjat miegħi fl-FPC mentri fl-FPC ma kien hemm problemi ta’ xejn. Kien f’dan l-istadju li beda jgħajjat u ovvjament kienet reazzjoni instintiva għalih li jgħidli li ma kellix ngħaddilhom l-informazzjoni meta staqsew.  Jien ħassejt li kont ġust li għedtilhom li huma ma bagħtux bid. Għalfejn ma kellix ngħaddilhom dik l-informazzjoni?  Hu qal li b’hekk ikkreajt ħafna problemi.

ONOR. JUSTYNE CARUANA:  Però apparti l-verżjonijiet konstrastanti – u m’iniex qed ngħid naħa jew oħra però huwa fatt li tajtu verżjonijiet konstrastanti – il-working relationship tiegħek ma’ Karl Camilleri kif kienet?

IS-SUR ANTOINE GALEA:  Kif għedt – fil-diġà rrispondejt din id-domanda – kellna stili totalment differenti; hu għandu stil mod u jien għandi stil mod ieħor.  Konna naħdmu flimkien, però kien ikun hemm ċerti clashes minħabba style.

ONOR. JUSTYNE CARUANA:  Qatt kontu f’xi ikliet flimkien fil-preżenza ta’ George Farrugia?

IS-SUR ANTOINE GALEA:  Jien diġà weġibthom dawn id-domandi.

ONOR. JUSTYNE CARUANA:   Erġa’ għidli.

IS-SUR ANTOINE GALEA:  Jien għedt li kien hemm meetings fejn kien hemm il-preżenza taċ-chairman u tas-CEO mal-aġent George Farrugia u rappreżentant tal-kumpanija taż-żejt.

THE CHAIRMAN:  L-Onor. Agius.

ONOR. CHRIS AGIUS:  Żewġ mistoqsijiet qosra.  Għalkemm mhux responsabilità tiegħek, naħseb taf li kull min jidħol fl-administration block tal-Enemalta jrid jagħmel identification u jiffirma f’logbook.  Jien se nsemmilek xi dati dwar meta daħal George Farrugia: 15 ta’ Settembru 2011; 30 ta’ Settembru 2011; 19 ta’ Ottubru 2011; 15 ta’ Jannar 2012; 7 ta’ Mejju 2012; 20 ta’ Lujlu 2012; 9 ta’ Ottubru 2012; u 4 ta’ Novembru 2012.  F’dawn id-dati George Farrugia iffirma sabiex jiltaqa’ ma’ xi persuni fl-ogħla pożizzjoni tal-Enemalta.  Tista’ tgħidilna jekk il-laqgħat kenux miegħek jew inkella forsi taf ma’ min kienu?

IS-SUR ANTOINE GALEA:  Jien għedt li kelli meeting, però ma kienx ikolli meetings frekwenti.  Għedt ukoll, anke fis-sottomissjoni li għamilt id-darba l-oħra, li l-first line of contact kien is-CEO and head of petroleum.  Fil-fatt, meta kien jikteb ma kienx jikteb lili, u l-Onor. Caruana li jidher li għamlet analiżi ultra-dettaljata tal-file taf x’qed ngħid.  Meta kien jikteb fuq non-compliance, ma kienx jikteb lili imma kien jikteb lis-CEO.  Jien m’iniex qed ngħid li dawk li dawk il-meetings għamilhom mas-CEO għax seta’ kellem nies oħra – m’iniex qed nitfa’ kollox fuq is-CEO biex inkun ċar – però l-first line of contact kien is-CEO.

ONOR. CHRIS AGIUS:  Jiġifieri l-probabilità hija li dawn il-ġranet li qed insemmi jien...

IS-SUR ANTOINE GALEA:  Meta kien hemm non-compliance jien lanqas kont niġi kkupjat.  L-Onor. Caruana, li kif diġà għedt, għamket analisi dettaljata...
ONOR. JUSTYNE CARUANA:  Niġi naħdem mal-Enemalta!

IS-SUR ANTOINE GALEA:  You’re more than welcome.  

ONOR. CHRIS AGIUS:  Aħna nafu li l-Gvern l-ġdid, fix-xhur li ġejjin beħsiebu jnaqqas il-kontijiet tad-dawl.  Bħala CFO x’opinjoni għandek fuq dan?  Kif taħseb li dan ir-roħs jista’ jimpatta fuq l-Enemalta?

IS-SUR ANTOINE GALEA:  Fuq dan is-suġġett kellna anke diskursati twal mal-Ministru, maċ-chairman mas-CEO.  Ovvjament hemm ħafna pjanijiet tal-Enemalta li għandhom sfont, u nixtieq inżommhom hemm.  Però nista’ ngħid li jkolli ħafna diskussjonijiet mal-Ministru Mizzi fuq dan u miegħu qed naħdmu biex nagħmlu l-projections going forward.  Nixtieq ngħid li qed naħdem fil-qrib ħafna, kemm maċ-chairman kif ukoll mas-CEO fuq dan is-suġġett.

ONOR. JUSTYNE CARUANA:  Għandi informazzjoni tajba li dawn l-aħħar ġimgħat kien qed ikun hemm laqgħat fl-Enemalta bejn persuni li jistgħu jiġu hawn, l-avukati u anke s-Sur Mantoine D’Ambrogio-Araci?  

IS-SUR ANTOINE GALEA:  Laqgħat f’liema sens?

ONOR. JUSTYNE CARUANA:  Laqgħat preparatorji.

IS-SUR ANTOINE GALEA:   Ovvjament kellna laqgħa dwar dan għax talabna l-emails biex ikun jista’ jirrispondi.

ONOR. JUSTYNE CARUANA:  U bl-avukati magħkom?  Is-Sinjuri li hawn preżenti?

IS-SUR ANTOINE GALEA:  Ma jidhirlix li kien hemm l-avukata magħna.  Jien ma jidhirlix li kelli meeting mal-avukata fuq din, però mal-avukata jkolli ħafna meetings.  Meetings ma’ Mantoine kelli għax ried jikkompalja dan ir-rapport u biex tikkompaljah, it takes a lot of time.  Dażgur li kien hemm meetings.  Mantoine għamel ħafna u ħafna xogħol fuqu u għamilt ħafna ħin ngħaddilu l-informazzjoni u nispjegalu.  Talab spjegattazzjonijiet dettaljati u jien kelli nagħtihomlu.  Nista’ ngħid li biex nagħtih spjegazzjoni fuq din, għamilt xi tliet sigħat, erbgħa miegħu u konna fil-preżenza ta’ pereżempju Janice Mercieca, eċċ.

ONOR. JUSTYNE CARUANA:  Imma apparti ta’ dak id-dokumenti, kien hemm xi laqgħat preparatorji oħra?

IS-SUR ANTOINE GALEA:  Preparatorji għalxiex?

ONOR. JUSTYNE CARUANA:  Għal hawnhekk, biex tiġu titkellmu magħna.

IS-SUR ANTOINE GALEA:  Biex nikkompaljha dan il-file li għandi quddiemi tlabt lil ħafna nies biex jagħtuni l-informazzjoni; ovvjament biex niġbor l-informazzjoni rrid nitlob lill-kollegi tiegħi u allura xi laqgħat irrid nagħmel.  Jiġifieri dażgur li kien hemm laqgħat fejn nitlob l-informazzjoni biex inkun nista’ nirrispondikom.

ONOR. CHRIS AGIUS:  Naħseb li l-iktar ħaġa evidenti hawnhekk hija li s-Sur D’Ambrogio, li sa ftit ġimgħat qabel kien impjegat mal-NAO.  Naħseb li dik torbot kollox, fis-sens li seta’ kien jaf ix-xogħol li sar fir-rapport tal-Awditur.

ONOR. JUSTYNE CARUANA:  Xtaqt inkun naf ukoll – forsi mhux mingħandek imma minn min se jiġi warajk, anke darb’oħra – kemm-il darba Trafigura ħadet kuntratti wara li ssupplixxiet fuel oil off-spec.

IS-SUR ANTOINE GALEA:  Wara l-2011?

ONOR. JUSTYNE CARUANA:  Wara l-multa tal-$250,000.

IS-SUR ANTOINE GALEA:  Naħseb ikun aktar korrett jekk titolbu l-informazzjoni liċ-Chairman tal-Enemalta.  

ONOR. JUSTYNE CARUANA:  Tajjeb. Nagħmlu hekk.

THE CHAIRMAN:  Sur Galea, inti kilek qatt xi ħadd offrilek xi flus biex inti tiddeċiedi b’xi mod jew ieħor f’kwalunkwe deċiżjoni li ħadt fl-FPC?

IS-SUR ANTOINE GALEA:  Le, qatt ma ġejt offrut flus.

THE CHAIRMAN:  Taf jekk xi ħadd fl-FPC qattx ġie offrut xi flus?

IS-SUR ANTOINE GALEA:  Le, ma nafx.

THE CHAIRMAN:  Inti għadek taħdem l-Enemalta sal-lum?

IS-SUR ANTOINE GALEA:  Iva.

THE CHAIRMAN:  Minn mindu ħarġet l-istorja f’dan il-Kumitat dwar is-sulphur content ta’ kunsinni ta’ żejt, kellmek xi ħadd fil-pulizija?

IS-SUR ANTOINE GALEA:  Le, ma kellmunix pulizija.

THE CHAIRMAN:  Taf jekk xi ħadd fl-Enemalta ġiex approached mill-pulizija wara li l-Prim Ministru ftit tal-ġranet ilu ħabbar li talab lill-pulizija jinvestigaw l-allegazzjoni ta’ high sulphur content f’kunsinni ta’ żejt?

IS-SUR ANTOINE GALEA:  Le, ma nafx.

THE CHAIRMAN:  Inti ġejt involut b’xi mod fil-memorandum of understanding li għamlet l-Enemalta mal-kumpanija Ċiniża riċentament?

IS-SUR ANTOINE GALEA:  Le, ma kontx.

THE CHAIRMAN:  Jiġifieri inti, s-CFO fl-ebda stadju ma ġejt involut fin-negozjati li saru maċ-Ċiniżi.  Meta smajt bin-negozju li sar bejn il-Gvern u l-kumpanija Ċiniża dwar il-bejgħ ta’...?

IS-SUR ANTOINE GALEA:  Irrid ngħid li jien kelli diskursata mad-delegazzjoni Ċiniża, però qabel ma kien hemm il-memorandum of understanding.

THE CHAIRMAN:  Però inti ġejt konsultat min-naħa tal-Enemalta?

IS-SUR ANTOINE GALEA:  Jien kelli diskussjoni mad-delegazzjoni Ċiniża qabel ma ġie ffirmat il-memorandum of understanding.

THE CHAIRMAN:  X’kienet in-natura tad-diskussjoni?

IS-SUR ANTOINE GALEA:  Kienet ovvjament fuq l-aspett finanzjarju tal-Enemalta.

THE CHAIRMAN:  Inti nvolut fil-valuation tal-Enemalta, jiġifieri l-valur tal-korporazzjoni?

IS-SUR ANTOINE GALEA:  Irrid ngħid li dan huwa proċess li għadu għaddej u bħalissa t-team tiegħi għadu qed jaħdem fuq due diligence.  Fil-fatt kien diffiċli għalija li nlaħħaq mal-PAC u d-due diligence.

THE CHAIRMAN:  Però jekk nistaqsik x’inhu l-valur tal-Enemalta illum, tgħidli?

IS-SUR ANTOINE GALEA:  Naħseb li huwa suġġett arbitrarju ħafna u nista’ ndum nitkellem fuqu sa għada filgħodu.

THE CHAIRMAN:  Imma inti nvolut fil-proċess tal-valuation tal-Enemalta?

IS-SUR ANTOINE GALEA:  Kif għedtlek, qed isir due diligence u d-dipartiment tiegħi kollu, minn rasu sa saqajh – jiġifieri mhux jien biss – huwa nvolut fuq id-due diligence.

THE CHAIRMAN:  Ma tistax tgħidilna kemm huwa s-sehem li ħa tixtri l-kumpanija Ċiniża fl-Enemalta?

IS-SUR ANTOINE GALEA:  Le, ma nistax ngħidlek.

THE CHAIRMAN:  Grazzi.

IS-SUR ANTOINE GALEA:  Thank you.

THE CHAIRMAN:  Qegħdin naqblu li għal-laqgħa li jmiss se jiġi x-xhud li suppost kellu jixhed illum, jiġifieri l-Inġinier Allan Micallef u l-Perit David Xuereb.  Nirringrazzjakom.  Il-Kumitat huwa aġġornat għal nhar l-Erbgħa, 30 ta’ Ottubru 2013 fis-6:30 p.m.  

Fid-9:29p.m. il-Kumitat aġġorna.

